
RÉAMHRÁ

Is áthas linn an chéad Straitéis Chóiríochta do Mhic Léinn
d’earnáil ardoideachais na hÉireann a thabhairt isteach.  Is
gníomh tábhachtach é an Straitéis seo i bplean iomlán an
Rialtais chun an soláthar tithíochta a mhéadú a thapúla is féidir. 

Is fadhb é an t-éileamh níos mó ná riamh ar chóiríocht oiriúnach
inacmhainne do mhic léinn de bharr méadú as cuimse a bheith
tagtha ar líon na mac léinn atá ag gabháil don ardoideachas.  

Tá sprioc socraithe in Atógáil na hÉireann chun 7,000 spás leapa breise saincheaptha do mhic léinn a chur
ar fáil faoi 2019.  Tá dul chun cinn á dhéanamh i dtreo na sprice sin cheana féin: cuireadh 1,117 spás leapa
ar fáil ó seoladh Atógáil na hÉireann agus tá 5,000 eile á dtógáil faoi láthair. Tugadh cead pleanála do 2,000
spás leapa nach mór agus fuarthas iarratais phleanála maidir le 3,500 eile. Fágann sé seo go bhféadfaí 10,000
spás leapa breise a chur ar fáil faoi 2019. San iomlán, d’fhéadfadh suas le 21,000 spás leapa saincheaptha
do mhic léinn a bheith curtha ar fáil faoi 2024.     

Thacaigh an Roinn Oideachais agus Scileanna le feachtas #homesforstudy i 2016/17 agus faoin scéim seo
ghlac 2,478 mac léinn le cóiríocht i dteach príobháideach teaghlaigh. Mar bharr ar an rath seo, tá fúinn líon
na mac léinn atá ag gabháil le lóistín Digs a mhéadú go tuairim is 4,000 in aghaidh na bliana faoi 2019.
Méadú de 1,500 in aghaidh na bliana a bheadh i gceist leis seo i gcomparáid le 2016. I mBuiséad 2017,
méadaíodh síleáil na díolúine do cháin ioncaim maidir leis an scéim Seomra ar Cíos ó €12,000 go €14,000 i
2017 agus sna blianta dá éis. Rachaidh an tionscnamh seo chun tairbhe do mhic léinn agus d’úinéirí tí araon.  

Tá gníomhartha eile sa Straitéis trína bhféachfar le cinntiú go n-oibríonn institiúidí ardoideachais, mic léinn
agus bainisteoirí cóiríochta saincheaptha do mhic léinn i gcomhar chun go ndéanfar mic léinn a imeascadh
sna pobail ina bhfuil a gcuid cóiríochta agus chun go gcuirfidh siad le saol na bpobal sin.  

Ní mic léinn amháin a bhainfidh leas as an straitéis uaillmhianach seo chun an soláthar cóiríochta
saincheaptha a mhéadú, ach an tsochaí ina hiomláine, de bhrí go gcruthófar poist san earnáil tógála, agus
go mbeidh airgead á gcaitheamh ag na mic léinn agus a dteaghlaigh sa gheilleagar áitiúil.  Táimid ag obair
i gcomhar lenár bpríomhgheallbhóirí, idir phoiblí agus phríobháideach, chun díriú ar chóiríocht a sholáthar
do mhic léinn agus ar na gníomhartha atá leagtha amach sa Straitéis seo, le cinntiú go gcuirfear soláthar
cóiríochta saincheaptha do mhic léinn ar fáil sa ghearrthéarma, sa mheántéarma agus san fhadtéarma, go
2024 agus ina dhiaidh.

An tAire Richard Bruton, TD
Aire Oideachais agus Scileanna

An tAire Mary Mitchell O’Connor, TD
an tAire Stáit Ardoideachais

Tá lúcháir orm fáiltiú roimh fhoilsiú an Straitéis Náisiúnta um Chóiríocht do
Mhic Léinn atá ina chéim thábhachtach ó thaobh na n-iarrachtaí atá ar siúl
chun an deighleog shuntasach seo den earnáil fhoriomlán tithíochta a
fhorbairt.

Aithníonn straitéis tithíochta an Rialtais, Ag déanamh Atógála ar Éirinn: Plean
Gníomhaíochta do Thithíocht agus Easpa Dídine, an cion tairbhe tábhachtach
is féidir le breis soláthair sa chóiríocht do mhic léinn a dhéanamh chun fadhb
an ghearrsoláthair tithíochta ar an iomlán a réiteach.

Tógann Ag déanamh Atógála ar Éirinn ar an dlúthcheangal idir mo Roinn agus an Roinn Oideachais agus
Scileanna ar cheist na cóiríochta do mhic léinn le roinnt blianta anuas lena n-áirítear an Mheitheal Idir-
Rannach ar Chóiríocht do Mhic Léinn. Aistríodh go leor de na ceisteanna a tógadh ag fóram na Meithle ina
ngníomhaíochtaí sainiúla de chuid na straitéise Ag déanamh Atógála ar Éirinn a bhfuil sé d’aidhm aige tacú
le forbairt na cóiríochta a tógadh le sainchuspóir ar son mac léinn ar bhonn náisiúnta.

Rinneadh soláthar do nuálaíochtaí reachtaíochta a dearadh le déanaí ar mhaithe le cabhrú le tionscadail
um chóiríocht do mhic léinn san Acht um Pleanáil agus Forbairt (Tithíochta) agus san Acht um
Thionóntachtaí Cónaithe 2016. San áireamh iontu seo tá tús áite le tabhairt d’iarratais phleanála le haghaidh
tionscadal foirgníochta >200 ionad leapacha don Bhord Pleanála agus teacht ar mhaoiniú ón
nGníomhaireacht Airgeadais do Thithe le haghaidh na nInstitiúidí Ardoideachais do thionscadail nua
cóiríochta mac léinn.

Tá mé ag súil le cóiríocht leathnaithe agus fheabhsaithe sa todhchaí a bheidh in ann freastal ar riachtanais
ár bpobail tríú leibhéaI atá ag fás i gcónaí.

Damien English T.D. 

Aire Stáit do Thithíocht agus Forbairt Uirbeach 
An Roinn Tithíochta, Pleanála & Rialtais Áitiúil.

CLÁR 

1. Achoimre Fheidhmeach

2. Réamhrá 

3. Líon Reatha agus Líon Réamh-mheasta na Mac Léinn

4. An tÉileamh ar Chóiríocht Shaintógtha do Mhic Léinn (PBSA)

5. A Infhaighte atá PBSA

6. Seicheamh na dTionscadal PBSA faoi Fhorbairt lena n-áirítear Pleanáil
agus Uainiú Deiridh na dTionscadal

7. Ailíniú an Éilimh agus an tSoláthair

8. Costais Forbartha PBSA lena n-áirítear a Infhaighte atá Talamh

9. Institiúidí Teicneolaíochta – Ceisteanna Earnála

10. Cóiríocht do Mhic Léinn a Leithdháileadh

11. Spásanna Leaba mar Chóiríocht do Mhic Léinn i dTithe Príobháideacha 

12. Costais agus a Infhaighte atá Cóiríocht do Mhic Léinn

13. Mic léinn agus a bPobail Áitiúla

Aguisín A: 31 Bealtaine 2017 – Tuairisc Ráithiúil ina rianaítear gach forbairt PBSA,
idir  HEI agus phríobháideach, in Éirinn

Aguisín B: An Roinn Tithíochta, Pleanála, Pobail agus Rialtais Áitiúil  
(DHPCLG) Ciorclán PL 8/2016 APH 2/2016

Aguisín C: Sliocht as Plean Forbartha Chathair Bhaile Átha Cliath 2016 - 2022 

RÉAMHRÁ

Student AS CH1 (s)2 Gaelige (c).qxp_Layout 1  20/07/2017  15:38  Page 4



7AN STRAITÉIS NÁISIÚNTA CÓIRÍOCHTA DO MHIC LÉINN6

Féachfar ar sheachadadh iomlán na n-ocht

bpríomhchuspóir seo a leanas mar chomhartha

ratha:

1. Ar a laghad 7,000 spás leapa breise PBSA a

chur ar fáil faoi dheireadh 2019.  Tá sé seo ar

aon dul leis an sprioc a socraíodh in Atógáil

na hÉireann.

2. Ar a laghad 21,000 spás leapa breise PBSA a

sholáthar faoi 2024 anuas ar an bhfigiúr

bonnlíne de 33,441 spás leapa PBSA atá ar

fáil faoi láthair.  

3. Tá fúinn líon na mac léinn atá ag gabháil le

lóistín Digs a mhéadú go tuairim is 4,000 in

aghaidh na bliana faoi 2019.  Méadú de 1,500

in aghaidh na bliana a bheadh i gceist leis seo

i gcomparáid le 2016.

4. Tuairisc Ráithiúil a sholáthar ina rianófar

gach forbairt phoiblí agus phríobháideach

PBSA in Éirinn agus a úsáidfear chun

monatóireacht a dhéanamh ar dhul chun

cinn i leith na spriocanna atá leagtha síos sa

Straitéis seo.  Úsáidfear spásanna leapa mar

mhéadracht chun cur síos agus tomhas a

dhéanamh ar scála na forbartha PBSA.

Cinnteoidh sé sin go mbeidh tuairim shoiléir

againn de na forbairtí PBSA a bheidh á gcur

ar fáil go luath, rud a chabhróidh linn an

beartas sa réimse seo a fhorbairt.

5. Méadú suntasach ar líon na spásanna leapa

atá ar fáil do HEInna trí chomhaontuithe

ainmniúcháin ón leibhéal ráite reatha de 300

sa bhliain.  Chuige sin, ní mór caidreamh agus

comhaontuithe ainmniúcháin a fhorbairt idir

soláthraithe príobháideacha PBSA agus

institiúidí ardoideachais chun an líon PBSA

atá ar fáil do mhic léinn a fhreastalaíonn ar

institiúidí ardoideachais a mhéadú.  Cuirfidh

sé sin le cumas na HEInna iad féin a mhargú

mar láithreáin chéad rogha do mhic léinn

náisiúnta agus idirnáisiúnta.

ACHOIMRE FHEIDHMEACH

TOMHAISFEAR CIBÉ AN BHFUIL AG ÉIRÍ LINN ÓN DUL CHUN

CINN A DHÉANFAR AR CHUR CHUN FEIDHME NA 27 POINTE

GNÍOMHAÍOCHTA A MHIONSONRAÍTEAR SA STRAITÉIS SEO. 

Ceapadh an Straitéis Náisiúnta Cóiríochta do Mhic Léinn le cinntiú go mbeidh soláthar níos mó

cóiríochta saintógtha ann do mhic léinn chun laghdú a dhéanamh ar an éileamh ar chóiríocht san

earnáil phríobháideach cíosa ó mhic léinn Éireannacha agus ó mhic léinn idirnáisiúnta atá ag

freastal ar institiúidí ardoideachais (HEInna).     

GLUAIS NA NGIORRÚCHÁN:

DCU: Ollscoil Chathair Bhaile Átha Cliath

DES:: An Roinn Oideachais agus Scileanna

DHPCLG: An Roinn Tithíochta, Pleanála, Pobail agus Rialtais Áitiúil

DIT: Institiúid Teicneolaíochta Bhaile Átha Cliath.

DPER: An Roinn Caiteachais Phoiblí agus Athchóirithe

EIB: An Banc Eorpach Infheistíochta

HEA: An tÚdarás um Ardoideachas

HEI: Institiúid Ardoideachais

HFA: An Ghníomhaireacht Airgeadais do Thithe

IoT: Institiúid Teicneolaíochta

ISIF: Ciste Infheistíochta Straitéisí na hÉireann

IUA: Cumann na nOllscoileanna

MU: Ollscoil Mhá Nuad

NAMA: An Ghníomhaireacht Náisiúnta um Bainistíocht Sócmhainní

NTMA: Gníomhaireacht Bainistíochta an Chisteáin Náisiúnta

NUIG: Ollscoil na hÉireann, Gaillimh

PBSA: Cóiríocht Shaintógtha do Mhic Léinn

TCD: Coláiste na Tríonóide, Baile Átha Cliath

THEA: An Cumann Ardoideachais Teicneolaíochta

UCC: Coláiste na hOllscoile, Corcaigh

UCD: An Coláiste Ollscoile, Baile Átha Cliath

UL: Ollscoil Luimnigh

USI: Aontas Mac Léinn na hÉireann

Tógann an Straitéis seo ar thuarascáil an HEA2,

Student Accommodation: Demand & Supply, a

d’fhoilsigh an tAire Oideachais agus Scileanna i

2015.

Is cuid ar leith agus cuid thábhachtach den

earnáil tithíochta i gcoitinne é cóiríocht do mhic

léinn agus tá riachtanais agus saintréithe ar leith

aici.  Tá tionchar nach beag ag an gceist seo ar

an earnáil phríobháideach agus is tosaíocht é

méadú a dhéanamh ar an soláthar cóiríochta do

mhic léinn mar chuid den fhreagra ar an

ngéarchéim tithíochta.  Tá líon mór mac léinn i

gcóiríocht de chuid tiarnaí talún príobháideacha

in Éirinn, mar a tugadh le fios i dtuarascáil na

Comhairle Náisiúnta Eacnamaíoch agus

Shóisialta dar teideal:  “Ireland’s Rental Sector:

Pathways to Secure Occupancy and Affordable

Supply”3 a foilsíodh i mBealtaine 2015.  Dúradh

sa tuarascáil sin go raibh, ar an meán, 2.73 duine

i ngach teaghlach in Éirinn.   Cé gur dócha go

mbeidh an líon daoine i dteach mac léinn níos

airde ná an meán náisiúnta, luíonn sé le réasún

go bhfágfadh gach ceathrar mac léinn atá ina

gcónaí i PBSA no i lóistín príobháideach aonad

breise tithíochta amháin do theaghlach san

earnáil phríobháideach cíosa. Ach 21,000 spás

leapa breise do mhic léinn a chur ar fáil, le cois

an 1,500 spás i dtithe príobháideacha, chuirfí ar

a laghad 5,000 aonad cíosa breise ar fáil don

earnáil phríobháideach cíosa ina iomláine.

AN STRAITÉIS NÁISIÚNTA CÓIRÍOCHTA DO MHIC LÉINN8

6. Cinnteoidh HEInna go mbeidh ar chumas a n-

oifigeach/baill a n-oifigí cóiríochta eolas ar

leith a sholáthar ar an tslí le cóiríocht a fháil

do mhic léinn reatha, mic léinn atá ag dul

isteach in institiúidí agus mic léinn atá ag

smaoineamh ar dhul isteach in institiúidí,

chun é a dhéanamh níos fusa do mhic léinn

(go háirithe mic léinn chéad bhliana)

cóiríocht a fháil.  

7. Oibreoidh Aontas Mac Léinn áitiúla agus

HEInna i gcomhar chun béim a leagan ar an

deis d’athnuachan, bainteacht an phobail,

gníomhaíochtaí shibhialta agus

rannpháirtíocht a eascraíonn as meascán

cóiríochta i gceantar ina bhfuil céatadán

suntasach cóiríochta do mhic léinn, PBSA san

áireamh.  

8. Leanfaidh HEInna de chleachtadh an

tsaorálaíochais i bpobail áitiúla agus i

dtionscadail pobalbhunaithe a bhreisiú i

measc mac léinn agus ball foirne. Leanfaidh

HEInna d’aird a gcuid mac léinn a dhíriú ar a

thábhachtaí atá sé meas a léiriú ar an bpobal

áitiúil. 

Aibhsíodh in Atógáil na hÉireann1 an gá atá le taighde agus anailís leanúnach ar chóiríocht do mhic

léinn in Éirinn le cinntiú go mbíonn soláthar breisithe PBSA ar fáil chun freastal ar an éileamh a

bhfuil súil lels.  Deirtear i nGníomh 4.7 d’Atógáil na hÉireann go ndéanfadh an Roinn Oideachais

agus Scileanna

ACHOIMRE FHEIDHMEACH

1 http://rebuildingireland.ie/Rebuilding%20Ireland_Action%20Plan.pdf
2 http://www.education.ie/en/Publications/Education-Reports/Report-on-Student-Accommodation-Demand-and-
3http://files.nesc.ie/nesc_reports/en/141_Irelands_Rental_Sector_MainReport.pdf

“straitéis náisiúnta cóiríochta do mhic léinn a ullmhú agus a fhoilsiú, ina
leagfar amach creat ginearálta chun leibhéal níos mó cóiríochta a
sholáthar, creat a bheidh mar bhonn le straitéisí tithíochta údaráis áitiúil
agus an próiseas bainistithe talún i gcoitinne, d’fhonn láithreáin atá suite

in áiteanna oiriúnacha agus atá inacmhainne a sholáthar.”

RÉAMHRÁ

Is léir ón éileamh láidir gur fearr i gcoitinne le

mic léinn fanacht i gcóiríocht ar an gcampas

agus tá sé léirithe ag taighde idirnáisiunta go

mbíonn rátaí coinneála níos airde le sonrú ar

mhic léinn a chónaíonn ar an gcampas7, i

gcomparáid le mic léinn nach gcónaíonn, agus

go mbaineann siad amach scóir níos airde ar

scálaí forbraíochta8.  

Anuas ar sin, aibhsítear i dtaighde ar an aistriú

ón scoil go dtí an t-ardoideachas, a

choimisiúnaigh an Fóram Náisiúnta um

Fheabhsú Múinteoireachta agus Foghlama, an

tionchar a bhíonn ar amanna fada taistil ar

dhaltaí atá ag dul isteach san ardoideachas den

chéad uair.   Aibhsítear sa tuarascáil “...de réir

mar a théann amanna a chaitear ag taisteal i

méid, géaraítear ar an dúshlán a ghabhann leis

an athrú. Dealraíonn sé go mbíonn tionchar ag

fad an aistir ar chumas mic léinn leas a bhaint

as áiseanna an choláiste, go háirithe a bheith

rannpháirteach in imeachtaí seach-churaclaim

agus i ngníomhaíochtaí sóisialta sa tráthnóna.

Ina theannta sin, luíonn sé le réasún go mbeidh

aistear fada níos déine ar an duine agus gur

féidir go mbeidh tionchar dá réir aige ar

ghnéithe acadúla’9.

Tá sé riachtanach mar sin go leanfadh na

geallsealbhóirí ábhartha ag obair as lámh a

chéile chun cur leis an soláthar cóiríochta do

mhic léinn sna blianta amach romhainn.  Ní

AN STRAITÉIS NÁISIÚNTA CÓIRÍOCHTA DO MHIC LÉINN10

An tÉileamh ar Áiteanna Ardoideachais
Mar a léirítear i dTuarascáil an Ghrúpa Saineolaithe ar Chistiú Todhchaí don

Ardoideachas, Investing in National Ambition4, ba mhór an chabhair é an t-

ardoideachas d’fhorbairt na hÉireann leis na deicheanna de bhlianta anuas,

agus bhí tionchar suntasach aige ar dhaoine aonair, ar fhostóirí, ar an tsochaí

agus, as sin, ar an Stát.  Tá ról an ardoideachais chomh tábhachtach anois

agus a bhí riamh agus muid ag iarraidh ár mbonneagar scileanna a mhéadú,

ár gcumas nuálaíochta a bhreisiú agus sochaí níos cothroime a chruthú.

Meastar go mairfidh an méadú suntasach ar éileamh ar áiteanna

ardoideachais le deich mbliana anuas ar aghaidh amach go dtí lár na 2020í.

Bhí tionchar chun na maitheasa aige sin ar fheidhmiúlacht gheilleagar na

hÉireann trí chéimithe dea-oilte a bhfuil oideachas maith acu a chur ar fáil

chun éileamh an mhargaidh shaothair a shásamh.  Mar sin féin, tá an méadú

seo ar líon na mac léinn, lena n-áirítear ar mhic léinn idirnáisiúnta, ina chúis

le héileamh nach bhfacthas riamh cheana ar chóiríocht oiriúnach

inacmhainne do mhic léinn.  

Tá sé léirithe ag taighde go gcuireann mic léinn agus HEInna go mór leis an

gcathair agus an réigiún ina bhfuil siad suite, agus leis an ngeilleagar i

gcoitinne.  Mar shampla, i staidéar a rinne An Coláiste Ollscoile, Baile Átha

Cliath, le déanaí5 measadh gurb ionann an t-aschur eacnamaíoch a ghineann

an ollscoil sin agus a mic léinn agus €1.3 bhilliún sa bhliain.  Áiríodh ar sin

€448 milliún a ghin mic léinn ón ollscoil sin go díreach.

RÉAMHRÁ

4 https://www.education.ie/en/Publications/Policy-Reports/Investing-in-National-Ambition-A-
Strategy-for-Funding-Higher-Education.pdf
5 http://www.ucd.ie/t4cms/Delivering_Impact_UCD_April_2015.pdf

An tÉileamh ar Chóiríocht do Mhic Léinn
Tá an t-éileamh ar PBSA ag fás, mar is léir ó Thuarascáil an HEA 20156, ón eolas a chuireann HEInna

a fhaigheann cistiú poiblí ar fáil, agus ó anailís agus taighde atá déanta ag roinnt gnólachtaí

príobháideacha.  I sampla amháin, faigheann DCU ceithre iarratas faoi láthair ar gach spás leapa

atá ar fáil acu i gcóiríocht ar an gcampas do mhic léinn.

6 http://www.education.ie/en/Publications/Education-Reports/Report-on-Student- Accommodation-Demand-and-Supply.pdf
7 Gormley, B. (2015). Commuting versus resident students: Difference in Irish Student Engagement, Social and living conditions
based on place of residence, unpublished Ed. D Thesis, University of Sheffield. 
Pascarella, E.T., Terenzini, P.T. (2005). How College affects Students: A third decade of research. San Francisco: Jossey – Bass Publishers. 
8 Chickering, A., and Reisser, L. (1993) Education and Identity. San Francisco: Jossey – Bass Publishers 
9 http://www.teachingandlearning.ie/wp-content/uploads/2015/08/Research-Report-6-Transitions-from-Second-Level-FE-to-
Higher-Education.pdf

TÁ TEORAINN LEIS AN SOLÁTHAR PBSA ACH TÁ SÉ AG DUL I MÉID FAOI
LÁTHAIR AGUS MEASTAR GO MÉADÓIDH SÉ SNA BLIANTA AMACH
ROMHAINN MAR A LÉIRÍONN NA FIGIÚIRÍ AGUS NA SONRAÍ ATÁ SA
STRAITÉIS.

Mic Léinn Idirnáisiúnta
Foilsíodh Irish Educated, Globally Connected,

International Education Strategy for Ireland, 2016-

202011 i nDeireadh Fómhair 2016 agus léiríonn sé

gur fhreastail 20,995 mac léinn idirnáisiúnta ar

HEInna Éireannacha a fuair cistiú poiblí agus

príobháideach i 2010/2011.   Mhéadaigh sé sin de

58% go 33,118 mac léinn idirnáisiúnta i

2014/2015. Ba é an phríomhchúis leis an méadú

sa tréimhse sin méaduithe ar líon na mac léinn

ó thaobh amuigh den AE, a mhéadaigh de 85%,

ó 11,604 go 21,440 (i gcomparáid le 25% de

mhéadú i líon na mac léinn AE).  Ag féachaint ar

mhiondealú de réir leibhéal staidéir ó 2010 i

leith, tharla na méaduithe ba mhó ar líon na mac

léinn fochéime, a mhéadaigh de 68% ó 15,821 i

2010/2011 go 26,549 i 2014/15.  Mhéadaigh líon

na mac léinn iarchéime de 32% ó 4,758 go 6,283.

Socraíodh sa Straitéis Idirnáisiúnta Oideachais

33% de sprioc fáis don earnáil ardoideachais, as

a leanfaidh méadú i mic léinn idirnáisiúnta i

HEInna poiblí agus príobháideacha ó 33,118 i

2014/15 go tuairim is 44,000 faoi dheireadh

bhliain acadúil 2019/2020.

Mír riachtanach de straitéis idirnáisiúnaithe HEI

is ea PBSA ar an gcampas a bheith ar fáil.  Tá sé

tuairiscithe go leanúnach ag institiúidí

ardoideachais go mbíonn éileamh ag mic léinn

idirnáisiúnta ar chóiríocht gheallta ar feadh na

chéad bhliana ar a laghad an uair a chláraíonn

siad.  Cuirfidh méaduithe breise ar líon na mac

léinn idirnáisiúnta, i dteannta an tionchair a

bheidh ag méadú ar líon na mac léinn náisiúnta,

brú breise ar a infhaighte atá PBSA.

AN STRAITÉIS NÁISIÚNTA CÓIRÍOCHTA DO MHIC LÉINN12

beag é buntáiste eacnamaíoch na bhforbairtí seo tríd an oiread post a

chruthaítear le linn chéim na tógála agus tríd an méid airgid a chaitheann

mic léinn agus a dteaghlaigh sa gheilleagar áitiúil.  

Is féidir le cóiríocht ardchaighdeán, saintógtha do mhic léinn, a bhainistítear

ar shlí ghairmiúil, mic léinn Éireannacha agus idirnáisiúnta a mhealladh

isteach in institiúidí oideachais, agus is féidir leo borradh a chur faoi

cheantair athnuachana.  

Ceapadh an Straitéis seo le comhthéacs a sholáthar trína bhféadfaí cóiríocht

bhreise do mhic léinn a sholáthar; leagtar amach ann leis, roinnt Pointí

Gníomhaíochtaí a chinnteodh go gcuirfear cóiríocht bhreise do mhic léinn

ar fáil sa ghearrthéarma, sa mheántéarma agus san fhadtéarma, agus go

mbeidh forbairtí den sórt sin comhtháite leis na pobail ina bhfuil siad suite

chun leasa an phobail uile. 

Mar sin féin, ní mór a admháil nach féidir, agus nach mbeadh sé indéanta,

éileamh mic léinn ar chóiríocht PBSA ar an gcampas nó taobh amuigh den

champas a chomhlíonadh go hiomlán, agus dá réir sin, beidh gá i gcónaí le

cóiríocht níos traidisiúnta do mhic léinn, lena n-áirítear lóistín i dtithe

príobháideacha agus cóiríocht phríobháideach ar cíos.

RÉAMHRÁ

LÍON REATHA AGUS
LÍON RÉAMH-MHEASTA
NA MAC LÉINN

10 http://www.hea.ie/sites/default/files/hea-201516-key-factsfigures.pdf. Ní áirítear air sin mic léinn Erasmus, mic léinn
idirnáisiúnta san earnáil mhúineadh an Bhéarla nó mic léinn i gcoláistí ardoideachais nach maoiníonn an HEA.
11 https://www.education.ie/en/Publications/Policy-Reports/International-Education-Strategy-For-Ireland-2016-2020.pdf

Líon Reatha na Mac Léinn
Faoi láthair, dealraíonn sé ó gach táscaire go mbeidh méadú suntasach ar líon na mac léinn

lánaimseartha a bheidh ag freastal go ceann deich mbliana ar HEInna a fhaigheann cistiú poiblí.

Aibhsíodh i bPríomhfhíricí agus Figiúirí HEA do 2015/2016, a foilsíodh i Samhain 2016, go raibh

179,35410 rollachán lánaimseartha cláraithe in HEInna a uair cúnamh ón Roinn Oideachais agus

Scileanna i mbliain acadúil 2015/2016 (bhí 169,363 de na mic léinn sin ag freastal ar ollscoil nó ar

institiúid teicneolaíochta).  Mhéadaigh rollacháin ó 173,649 i 2014/2015 agus ó 169,254 i 2013/2014.

Tá na sonraí maidir le héileamh bunaithe ar na

hiarratais a fuarthas ó mhic léinn i HEInna ar  na

spásanna leapa atá ar fáil. Ríomhtar na sonraí

éilimh ó líon na mac léinn a d’fhreastail ar

HEInna agus a d’iarr cóiríocht ar an gcampas i

gcomparáid le líon na spásanna leapa do mhic

léinn atá ar fáil ar an gcampas.  I dtaca leis an

éileamh réamh-mheasta tá an líon measta

amach go dtí 2024, bunaithe ar eolas a

sholáthair gach ceann de na hinstitiúidí

ardoideachais.  Tá soláthar déanta sna sonraí do

chéatadán níos airde éilimh ó mhic léinn

idirnáisiúnta agus mic léinn Erasmus.

Aibhsíodh an t-éileamh seo sa taighde

neamhspleách a rinne Knight Frank12 ina

ndeirtear “tá teipthe ar sholáthar na cóiríochta

do mhic léinn i mBaile Átha Cliath cos a

choinneáil leis an méadú ar líon na mac léinn,

as a leanann sé go bhfuil tearcsholáthar

struchtúrtha sa mhargadh.”  Deirtear sa taighde

seo, leis, “de bharr bhunphrionsabail

mhargaidh, nach féidir neamhaird a thabhairt

orthu, tá speisialtóirí domhanda i dtithíocht do

mhic léinn tar éis teacht go Baile Átha Cliath, ag

cabhrú chun an tearcsholáthar atá ann a

mhaolú”.   Ar deireadh tá sé ráite sa tuarascáil,

leis, “tá an margadh tithíochta do mhic léinn i

mBaile Átha Cliath á athrú ó bhun faoi láthair ó

mhargadh a bhí neamhaibí ar mhórán slite go

margadh ina bhfuil príomhinfheisteoirí

domhanda ag infheistiú go trom.”

Ar an dul céanna, aibhsíodh i dtuarascáil ar

AN STRAITÉIS NÁISIÚNTA CÓIRÍOCHTA DO MHIC LÉINN14

Líon Réamh-mheasta na Mac Léinn:
Ó thaobh méadú ar éileamh, thug an DES le fios roimhe seo go bhféadfadh líon na rollachán

lánaimseartha i HEInna a fhaigheann tacaíocht ón DES méadú de 27% faoi 2030.

Is léir go bhfuil gnéithe breise a bhféadfadh tionchar a bheith acu ar an éileamh ar áiteanna sna

blianta amach romhainn, agus tá impleachtaí Brexit ina measc sin.  Tá tuairim is 11,000 mac

léinn Éireannach ag freastal ar HEInna sa RA, lena n-áirítear 2,300 mac léinn i dTuaisceart

Éireann.  Maidir le mic léinn Éireannacha atá i mbun staidéir faoi láthair in HEInna sa RA agus iad

siúd atá ag beartú freastal ar HEInna sa RA sna blianta amach romhainn, tá sé ráite ag Rialtas RA

nach ndéanfar aon athrú láithreach ar stádas imirceach na mac léinn AE reatha de thoradh an

reifrinn AE agus truicearadh Airteagal 50, lena n-áirítear iad siúd atá ar chúrsaí sa bhliain acadúil

seo (2016-17).  Mar sin féin, d’fhéadfadh impleachtaí a bheith ann do mhic léinn Éireannacha a

bheidh i mbun staidéir sa RA sna blianta amach romhainn, ag brath ar na téarmaí a

idirbheartaítear do Brexit. Tá an cheist seo faoi athbhreithniú leanúnach ag an DES i bhfianaise

na n-impleachtaí a d’fhéadfadh a bheith ann d’Éirinn, lena n-áirítear aon impleachtaí a

d’fhéadfadh a bheith ann don éileamh ar áiteanna i HEInna Éireannacha.  Mar sin féin, níor

cuireadh aon sonraí breise maidir le héileamh ar PBSA i bhfianaise Brexit san áireamh sa

Straitéis seo de bhrí nach mbeidh torthaí na hidirbheartaíochta agus a impleachtaí ar eolas go

ceann i bhfad. 

Tá taighde fairsing déanta ag an HEA ar an éileamh ar spásanna leapa i PBSA ar an gcampas.  I

gceist anseo bhí teagmháil le breis is 30 HEI agus sonraí a iarraidh orthu ar an éileamh nach bhfuil

á chomhlíonadh ag an soláthar reatha.  Mar a aibhsíodh sa chaibidil roimhe seo, meastar go

leanfaidh an méadú ar líon na mac léinn ar aghaidh sna blianta amach romhainn agus go bhfeicfear

méadú ar an éileamh ar PBSA dá bharr.

LÍON REATHA AGUS LÍON RÉAMH-MHEASTA NA MAC LÉINN

12 http://www.knightfrank.ie/research/dublin-student-housing-report-2017-4554.aspx
13http://www.sherryfitz.ie/files/p_20170110021353OVERVIEW%20IRISH%20STUDENT%20ACCOMMODATION%20REPORT%20201
6_17%20HR.pdf

AN TÉILEAMH AR CHÓIRÍOCHT
SHAINTÓGTHA DO MHIC LÉINN
(PBSA)

ÓN BPLÉ A BHÍ ANN LE HEINNA AGUS GEALLSEALBHÓIRÍ EILE IS COSÚIL GUR MEASA AN EASPA
CÓIRÍOCHTA I MBAILE ÁTHA CLIATH, CORCAIGH, GAILLIMH AGUS LUIMNEACH.  TÁ AN
SOLÁTHAR CÓIRÍOCHTA I GCEANTAIR EILE LEORDHÓTHANACH AR AN IOMLÁN CHUN
FREASTAL AR AN ÉILEAMH REATHA, CÉ GO DTUGTAR LE FIOS SNA FIGIÚIRÍ GO MEASTAR GO
DTIOCFAIDH MÉADÚ AR AN ÉILEAMH SIN SNA BLIANTA AMACH ROMHAINN.

Oiliúint Mhúineadh an Bhéarla
Is ceann scríbe é Éire do mhúineadh an Bhéarla a bhfuil éileamh uirthi ag fás ar fud an domhain.

Cé go bhfuil éileamh láidir ann ó na mic léinn seo, éileamh atá ag dul i méid, is gnách do na mic

léinn seo cóiríocht a lorg do thréimhsí ama is giorra ná mic léinn eile.  Mar atá leagtha amach in

Irish Educated, Globally Connected, the International Education Strategy for Ireland, 2016-202016,

léiríonn figiúirí ó thuarascáil Study Travel Magazine, Global Market, go raibh 106,000 mac léinn nó

mar sin in eagraíochtaí ardchaighdeán mhúineadh an Bhéarla i 2015.  Deirtear sa tuarascáil sin gur

mhéadaigh méantréimhse cónaithe mac léinn in Éirinn ó 3.8 go 6.1 seachtaine.  

Bunaithe ar na figiúirí seo agus ar phlé le HEInna agus soláthraithe príobháideacha PBSA, glactar

leis nach é PBSA an réiteach is fearr ar riachtanais chóiríochta na mac léinn seo, ach amháin le linn

an tsamhraidh, de bhrí go mbíonn sruth leanúnach ioncaim de dhíth chun na costais a ghabhann

le PBSA a chur ar fáil a ghlanadh. Bunaithe ar fhad an chónaithe, comhlíontar riachtanais

chóiríochta na mac léinn seo de ghnáth trí chóiríocht ghearrthéarmach ar cíos san earnáil

phríobháideach cíosa nó i gcóiríocht do thurasóirí.

Dá réir sin, níl aon sonraí atá bunaithe ar éileamh ó mhic léinn a fhreastalaíonn ar scoileanna

príobháideacha mhúineadh an Bhéarla san áireamh sna sonraí éilimh sa Straitéis seo. 

AN STRAITÉIS NÁISIÚNTA CÓIRÍOCHTA DO MHIC LÉINN16

Chóiríocht do Mhic Léinn in Éirinn, a d’fhoilsigh Cushman & Wakefield13 “de bharr méadú ar líon na

mac léinn triú leibhéal, mar aon leis an easnamh cóiríochta príobháidí ar cíos agus tithíochta

saintógtha do mhic léinn, go háirithe i mBaile Átha Cliath, tá neamhchothroime criticiúil san earnáil

chóiríochta do mhic léinn.  Is údar misnigh é go bhfuil gníomhaithe idirnáisiúnta a bhfuil saintaithí

acu tagtha go hÉirinn chun cóiríocht inbhuanaithe tithíochta do mhic léinn a thógáil agus a oibriú.

Ach tá gá le tuilleadh, rud a chuireann dúshlán suntasach faoi infheisteoirí agus forbróirí araon.”

Bunaithe ar na sonraí atá ar fáil, cónaíonn tuairim is 18% de mhic léinn lánaimseartha in Éirinn i

PBSA.  Is figiúr íseal é seo i gcomparáid leis an bhfigiúr coibhéiseach de c. 27%14 don RA atá foilsithe

ag an Higher Education Statistics Agency (HESA).  Tá sé sin bunaithe ar 468,765 mhac léinn

lánaimseartha agus cisealacha15 (as 1,740,545 d’iomlán) a dhearbhaigh go raibh cóiríocht in am

téarma acu i 2015/16 i réadmhaoin a bhí á chothabháil ag HEI nó i halla cónaithe san earnáil

phríobháideach.  

AN TÉILEAMH AR CHÓIRÍOCHT SHAINTÓGTHA
DO MHIC LÉINN (PBSA)

14 https://www.hesa.ac.uk/data-and-analysis/students
15 Sandwich students is a term used in the UK to describe university students whose courses include a one year
placement within a relevant industry, for example business, a science discipline or teaching.

Bliain PBSA Réamh-mheasta (HEI &

príobháideach)

Éileamh Réamh-mheasta ar

PBSA

2017 (reatha) 33,441 57,075

2019 40,687 66,441

2024 54,654 75,640

16 https://www.education.ie/en/Publications/Policy-Reports/International-Education-Strategy-For-Ireland-2016-2020.pdf

There is an inbuilt margin of error of plus or minus 5% in terms of these figures.

Cóiríocht gheallta in Institiúidí

Ardoideachais Poiblí (HEInna)
Léirigh foilseachán staitistiúil an HEA do

2014/201517 go raibh 81,566 mac léinn

lánaimseartha rollaithe i HEInna i Mórcheantar

Bhaile Átha Cliath as 173,649 rolladh

lánaimseartha ar fud na tíre.  Is ionann sin agus

47% de na rollacháin lánaimseartha agus

taispeánann sé an fáth a bhfuil formhór an PBSA

beartaithe dírithe ar Mhórcheantar Bhaile Átha

Cliath.  Is iad seo na figiúirí coibhéiseacha do

chathracha eile: Corcaigh 23,883 (14%), Gaillimh

19,265 (11%), Luimneach 19,058 (11%).

Chuir Ollscoil Mhá Nua 296 spás leapa nua ar an

gcampas ar fáil agus chuir An Coláiste Ollscoile,

Baile Átha cliath 350 spás leapa nua ar an

gcampas ar fáil ag tús na bliana acadúla

2016/17.  

Anuas air sin, tá ocht gcinn de HEInna ag tógáil,

nó sna céimeanna pleanála nó réamhphleanála

do thionscadail PBSA faoi láthair, mar atá UIG,

TCD, UL, DCU, UCC, UCD, MU and DIT.  Tá an

cumas ag na tionscadail seo os cionn 11,000

spás leapa breise PBSA a sholáthar.  Gheofar

sonraí breise in Aguisín A

AN STRAITÉIS NÁISIÚNTA CÓIRÍOCHTA DO MHIC LÉINN18

Spásanna leapa PBSA atá ann anois
Tiomsaíodh na sonraí ar chóiríocht spás leapa do mhic léinn atá ann anois ó theagmháil leis na

HEInna uile agus le heagraíochtaí príobháideacha áirithe, lena n-áirítear forbróirí, bainisteoirí agus

soláthraithe PBSA.  Meastar gurb é 33,441 líon na spásanna leapa reatha, atá faoi úinéireacht

HEInna a fhaigheann cistiú poiblí agus eagraíochtaí príobháideacha, agus a oireann mar chóiríocht

do mhic léinn.

Existing PBSA Bed Spaces 2017

Ionad HEI Príobháideach Iomlán 

Baile Átha Cliath 7,147 5,285 12,432

Corcaigh 813 2,975 3,788

Gaillimh 764 2,466 3,230

Luimneach 2,590 4,226 6,816

Port Láirge 446 1,919 2,365

Suíomhanna eile 0 4,810 4,810

Móriomlán 11,760 21,681 33,441

Ról na hEarnála Príobháidí i dtaca le PBSA a chur ar fáil
Admhaítear nach féidir a bheith ag brath go huile agus go hiomlán ar HEInna a fhaigheann

cistiú poiblí chun méadú a dhéanamh ar an soláthar PBSA i bhfianaise na hinfheistíochta

suntasaí caipitil a bhíonn de dhíth ón tús agus na n-éileamh iomaíoch ar infheistíocht chaipitil

i réimsí eile dár HEInna.  Is léir, mar sin, go bhfuil gá le hinfheistíocht ó HEInna a fhaigheann

cistiú poiblí agus ó fhorbróirí príobháideacha araon chun díriú go cuimsitheach ar an

ngannchion aitheanta i PBSA. Aibhsítear san eolas atá ar fáil go bhfuil ar a laghad 10,000 spás

leapa breise beartaithe nó á thógáil ag forbróirí príobháideacha.

17http://www.hea.ie/sites/default/files/full_time_enrolments.xlsx

SPÁSANNA LEAPA BEARTAITHE:

CUIREADH 1,117 SPÁS LEAPA PBSA (646 HEI, 471 PRÍOBHÁIDEACH) I GCRÍCH Ó

CUIREADH TÚS LE PLEAN GNÍOMHAÍOCHTA ATÓGÁIL NA HÉIREANN ACTION IN

IÚIL 2016.  

Tá lamháil earráide de mhóide nó lúide 5% sna sonraí seo.

A INFHAIGHTE ATÁ PBSA TIONSCADAIL PBSA ATÁ
FAOI FHORBAIRT

Réamh-mheastacháin ar Spásanna Leapa PBSA

(amhail ag 31 Bealtaine 2017)

Pleanáil agus Amú Sholáthar Tionscadail
(a) Treoir Phleanála:  Eisíodh treoir nua phleanála d’údaráis áitiúla agus don Bhord Pleanála inar

soiléiríodh go raibh sé inghlactha do dhaoine nach mic léinn iad cur fúthu in ionaid chóiríochta

do mhic léinn taobh amuigh den bhliain acadúil. Is sruth breise ioncaim é cóiríocht PBSA a úsáid

sna tréimhsí sin, rud a chabhraíonn chun na tionscadail seo a dhéanamh níos indéanta trí iad a

bheith áitithe ó cheann ceann na bliana.  Cuireadh an soiléiriú seo ar fáil i gCiorclán PL 8/2016 APH

2/2016 a d’eisigh an DHPCLG an 28 Iúil 2016. (Gheofar na sonraí in Aguisín B)

AN STRAITÉIS NÁISIÚNTA CÓIRÍOCHTA DO MHIC LÉINN20

Tá soláthar spásanna leapa sa todhchaí bunaithe ar shonraí a sholáthraíonn HEInna agus forbróirí

príobháideacha agus tá sé de bhreis ar shonraí a thiomsaíonn an HEA agus Seirbhísí Faisnéise

Foirgníochta (CIS) ó thaifid phoiblí i dtaca le forbairtí PBSA a bhfuil cead pleanála iarrtha ina leith.

Tá sé faighte amach anois ag an DES go mbeidh soláthar suntasach PBSA ar fáil i gceann tamaill ar

fud na tíre.  Tá 5,251 spás breise leapa á thógáil faoi láthair.  Díobh seo beidh 1,444 spás leapa ar

fáil i Meán Fómhair 2017 agus 3,807 spás leapa ar fáil i 2018 agus 2019.  

Tá cead pleanála eisithe do 1,995 spás leapa eile ach níor tosaíodh an tógáil go fóill.  Anuas ar na

forbairtí seo, tá cead iarrtha chun 3,524 spás leapa a thógáil agus táthar ag feitheamh ar chead

pleanála. 

Iomlán: Bunaithe ar na figiúirí a tugadh thuas, d’fhéadfadh 10,770 spás leapa PBSA a bheith ar fáil

faoi 2019 bunaithe ar na tionscadail atá á dtógáil agus tionscadail mar a bhfuil cead pleanála

iarrtha agus/nó tugtha cheana féin.  Tá sprioc san áireamh in Atógáil na hÉireann chun 7,000 spás

leapa breise a sholáthar faoi 2019 agus tugann na sonraí le fios go gcuirfear an chóiríocht seo ar

fáil agus go bhféadfaí an sprioc a shárú má théann gach tionscadal aitheanta ar aghaidh mar atá

beartaithe. 

Nuair a shuimítear iad sin leis na tionscadail atá ag an gcéim réamhphleanála faoi láthair sna

HEInna, measann an DES go bhféadfadh ar a laghad 21,000 spás leapa PBSA breise a bheith ar fáil

faoi 2024 anuas ar an bhfigiúr bonnlíne de 33,441 spás leapa PBSA atá ar fáil faoi láthair.

Ba chóir a chur san áireamh nach bhfuil i gceist sna réamh-mheastacháin seo ach forbairtí san

earnáil phríobháideach mar a bhfuil iarratas déanta ar chead pleanála.   Is eol don DES go ndearna

forbróirí príobháideacha fógraí éagsúla mar gheall ar fhorbairtí tionscadail a d’fhéadfadh titim

amach, ach go dtí go ndéantar iarratas ar chead pleanála maidir leis na forbairtí seo, ní féidir na

sonraí mionsonraithe a thaifeadadh go cruinn.  Léireofar tionscadail bhreise ó HEInna agus ó

fhorbróirí príobháideacha araon i gcairteacha réamh-mheastacháin nuashonraithe a chuirfear san

áireamh sa Tuairisc Ráithiúil de réir mar a thagann siad chun cinn. 

TIONSCADAIL PBSA ATÁ FAOI FHORBAIRT

2014 2017
(Reatha)

2019 (áirítear
air gach
tionscadal ar
an láithreán
mar a bhfuil
cead pleanála
deonaithe)

2021 (áirítear air
gach tionscadal
mar a bhfuil
cead pleanála
deonaithe agus
tionscadail HEI
atá ag
céimeanna
pleanála níos
faide ar aghaidh)

2024 (áirítear air
tionscadail HEI
ag
luathchéimeann
a imscrúdaithe)

Baile Átha Cliath 10,287 12,432 18,142 25,346 28,806

Corcaigh 3,788 3,788 4,352 5,490 5,490

Gaillimh 3,230 3,230 3,887 4,232 4,702

Luimneach 6,816 6,816 6,831 7,331 8,181

Port Láirge 2,365 2,365 2,365 2,365 2,365

Suíomhanna
eile

4,810 4,810 5,110 5,110 5,110

Móriomlán 31,296 33,441 40,687 49,874 54,654

Corcaigh

Is mór ag an DES na tagairtí ar leith a rinneadh i bPlean Forbartha Chathair Chorcaí20 2015-2021

do chóiríocht do mhic léinn a chur ar fáil ina ndeirtear “I bhfianaise an mhéadaithe le blianta beaga

anuas  ar líon na mac léinn tríú leibhéal mar aon leis an leathnú pleanáilte a rinneadh ar mhór-

áiseanna oideachais na cathrach, tá éileamh ar chóiríocht chónaithe chun an t-éileamh seo a

chomhlíonadh.”  

Mionsonraítear sa Phlean roinnt gnéithe a mbeidh feidhm acu maidir le hiarratais ar chead

pleanála le haghaidh PBSA lena n-áirítear “beidh coinníoll ag gabháil le gach cead do thithíocht

do mhic léinn go gcaithfear cead pleanála le haghaidh athrú úsáide a iarraidh chun cóiríocht a

athrú ó chóiríocht do mhic léinn go cineál eile cóiríochta. Diúltófar d’iarratais eile ar an gcineál

athraithe úsáide seo ach amháin má chruthaítear go bhfuil ró-sholáthar cóiríochta do mhic léinn

sa chathair.”

Gaillimh

Is mór ag an DES na tagairtí ar leith a rinneadh i bPlean Forbartha Chomhairle Contae na

Gaillimhe21 2017-2023 do chóiríocht do mhic léinn a sholáthar, ina measc “Tacaíonn an Chomhairle

Cathrach le soláthar cóiríochta ardchaighdeáin shaincheaptha do mhic léinn ar nó as an gcampas

in áiteanna oiriúnacha ó thaobh fáil ar chóracha inbhuanaithe iompair phoiblí agus institiúidí tríú

leibhéal, a bhainistítear ar shlí ghairmiúil, ar shlí ina léirítear meas ar thaitneamhachtaí an

cheantair máguaird.”  Deirtear, leis, sa Phlean gur chóir cóiríocht do mhic léinn a dhearadh ionas

go mbeidh sé tarraingteach, insroichte, sábháilte, go ndéanfaidh sé a laghad difear is féidir don

cheantar máguaird agus go gcruthóidh sé pobail mheasctha shláintiúla chuimsitheacha.   

Mionsonraítear sa Phlean roinnt tosca a mbeidh feidhm acu maidir le hiarratais ar chead pleanála

le haghaidh PBSA lena n-áirítear “Beidh coinníoll ag gabháil le gach cead do thithíocht do mhic

léinn go gcaithfear cead pleanála a iarraidh le haghaidh athrú úsáide ó chóiríocht do mhic léinn

go cineál eile cóiríochta.  Diúltófar d’iarratais eile ar an gcinéal athraithe úsáide seo ach amháin

má chruthaítear go bhfuil ró-sholáthar cóiríochta do mhic léinn sa chathair.”

AN STRAITÉIS NÁISIÚNTA CÓIRÍOCHTA DO MHIC LÉINN22

b) Uainiú Seachadadh Tionscadal – Roimhe seo, d’aithin Cumann Ollscoileanna Éireann uainiú

seachadadh tionscadal mar bhac suntasach ar sheachadadh luasghéaraithe PBSA.  Mar fhreagairt

ar sin, chuaigh an DES i gcomhar leis an DHPCLG sna luathchéimeanna d’ullmhú an Achta um

Pleanáil agus Forbairt (Tithíocht) agus um Thionóntachtaí Cónaithe, 201618 a rith an tOireachas i

Nollaig 2016.  Áirítear air iarratais phleanála ar fhorbairtí mórscála tithíochta agus cóiríochta do

mhic léinn (ina bhfuil os cionn 200 spás leapa), a dhéanamh go díreach chuig an mBord Pleanála

(ar feadh tréimhse ar leith).    Tabharfaidh an reachtaíocht seo, nuair a chuirfear chun feidhme é,

cinnteacht níos mó do dhaoine a bheartódh scéimeanna PBSA, idir phoiblí agus phríobháideach,

a thógáil ó thaobh tréimhsí ama chun cead pleanála a fháil agus tionscadail a chur ar aghaidh ó

chéim an dearaidh go dtí céim an tseachadta.

(c) Pleananna Forbartha Chathair Bhaile Átha Cliath agus Cóiríocht do Mhic Léinn

Is mór ag an DES na tagairtí sainiúla do chóiríocht do mhic léinn atá déanta i bPlean Forbartha

Chathair Bhaile Átha Cliath19 2016-2022 a tháinig i bhfeidhm an 21 Deireadh Fómhair 2016.  Gheofar

sliocht as an bplean in Aguisín C.

Deirtear sa phlean “Meallann Baile Átha Cliath mic léinn idirnáisiúnta agus mic léinn mhúineadh

an Bhéarla ar aon dul le beartais náisiúnta agus beartais Phlean Forbartha Chomhairle na Cathrach.

Tá an easpa cóiríochta do mhic léinn ag dul in olcas ach tá infheisteoirí agus soláthraithe ann atá

sásta saoráidí den sórt sin a chur ar fáil.  I gcathracha eile, is fórsa suntasach iad braislí de chóiríocht

do mhic léinn a ndéantar bainistíocht ghairmiúil orthu, le ceantair a athnuachan.”

Is mór ag an DES go mbeidh ceadanna do thithíocht do mhic léinn faoi réir coinníll de ghnáth,

faoina gcaithfear cead pleanála maidir le hathrú úsáide a iarraidh le cóiríocht do mhic léinn a athrú

go cineálacha eile cóiríochta cónaithe.

TIONSCADAIL PBSA ATÁ FAOI FHORBAIRT

18 http://www.irishstatutebook.ie/eli/2016/act/17/enacted/en/print
19 http://dublincitydevelopmentplan.ie/index.php

20 http://www.corkcitydevelopmentplan.ie/
21 http://www.galwaycity.ie/development-plan-downloads-2017/

Soláthar agus Éileamh ar PBSA
Meastar go bhfuil éileamh neamhchomhlíonta

ar 23,634 spás leapa faoi láthair.  Má thugtar le

chéile na meastacháin ar sholáthar agus ar

éileamh ar PBSA, taispeántar gur mó an t-

éileamh ná an soláthar agus go leanfar ar

aghaidh mar sin go 2024. Tá na sonraí seo

bunaithe ar fhorbairt PBSA reatha agus ar

fhorbairt réamh-mheasta. Admhaítear go

mbeidh tionchar i gcónaí ag tosca éagsúla ar

sheachadadh tráthúil tionscadail chóiríochta,

PBSA san áireamh, tosca ar nós an phróisis

phleanála, caingne dlí, teacht ar airgeadas,

moill le linn na tógála, tosaíochtaí infheistíochta

srl. Dá réir sin, déanfar monatóireacht

leanúnach ar na tréimhsí seachadta i ngach

tionscadal a mhionsonraítear sa Straitéis seo

agus sna Tuarascálacha Ráithiúla feasta agus

tabharfar chun dáta iad le cinntiú go mbíonn na

tréimhsí seachadta chomh cruinn agus is féidir.

Tá lamháil earráide de mhóide nó lúide 5% i

gceist sna figiúirí.

AN STRAITÉIS NÁISIÚNTA CÓIRÍOCHTA DO MHIC LÉINN24

Pointí Gníomhaíochta

1. Chun pictiúr cuimsitheach a fháil den dul chun cinn atá á dhéanamh ar fhorbairt san earnáil

déanfaidh an DES, i gcomhar leis an HEA, rianú ar dhul chun cinn gach forbartha PBSA ón gcéim

réamhphleanála go dtí an chríoch agus tuairisceofar dul chun cinn i dtuarascáil ráithiúil.

Rianófar sa Tuarascáil Ráithiúil seo forbairtí HEI agus forbairtí príobháideacha PBSA in Éirinn

agus úsáidfear é chun monatóireacht a dhéanamh ar an dul chun cinn a dhéantar ar na

spriocanna atá leagtha síos sa Straitéis seo.  Úsáidfear spásanna leapa mar mhéadracht chun

cur síos agus tomhas a dhéanamh ar scála na forbartha PBSA.  Cinnteoidh sé sin go mbeidh

pictiúr iomlán againn de na forbairtí PBSA a bheidh á gcur ar fáil go luath, rud a chabhróidh linn

an beartas sa réimse seo a fhorbairt.  Gheofar sa Tuarascáil Ráithiúil dar dáta 30 Bealtaine 2017

in Aguisín A sonraí gach tionscadail PBSA is eol.

Freagracht: An DES i gcomhar leis an HEA.

2. Monatóireacht a dhéanamh ar éifeachtaí chur chun feidhme an Achta um Pleanáil agus Forbairt

(Tithíocht) agus um Thionóntachtaí Cónaithe, 2016 maidir leis an luas lena ndeonaítear cead

pleanála do PBSA agus leanúint den obair le HEInna agus an DHPCLG chun dlús a chur leis an

bpróiseas iarratais ar chead pleanala má mheastar é sin a bheith riachtanach amach anseo.

Freagracht: An DES i gcomhar leis an DHPCLG.

3. Monatóireacht a dhéanamh ar cheadanna pleanála deonaithe le cinntiú nach gcuirtear aon

srian neamhchuí ar fhorbairt PBSA.

Freagracht: An DES i gcomhar leis an HEA.

4. Mar a léiríodh, tá clásal i bhformhór na bpleananna forbartha cathrach trína bhforáiltear nach

ndeonófar cead le haghaidh athrú úsáide ó PBSA, ach amháin má thaispeántar go bhfuil ró-

sholáthar de chóiríocht do mhic léinn sa chathair.  Déanfaidh an grúpa stiúrtha idir-rannach ar

chóiríocht do mhic léinn monatóireacht ar fhorbairt PBSA le cinntiú nach lorgófar an iomarca

ceadanna chun úsáid a athrú i dtaca le ceadanna pleanála a deonaíodh do PBSA. 

Freagracht: An Grúpa Stiúrtha Idir-Rannach ar Chóiríocht do Mhic Léinn

TIONSCADAIL PBSA ATÁ FAOI FHORBAIRT

An Grúpa Stiúrtha Idir-Rannach ar Chóiríocht do Mhic Léinn

Bunaíodh Grúpa Stiúrtha Idir-Rannach ar Chóiríocht do Mhic Léinn tar éis fhoilsiú thuarascáil 2015

an HEA ar Chóiríocht do Mhic Léinn.  Is é cathaoirleach an ghrúpa seo Leas-Ardrúnaí an DES agus

is iad na baill oifigigh den DES mar aon le hionadaithe uathu seo: an DHPCLG, an Roinn Caiteachais

Phoiblí agus Athchóirithe (DPER), an Roinn Airgeadais, HEA, IUA, an Cumann Ardoideachais

Teicneolaíochta (THEA), USI, UL, TCD agus ó Ghníomhaireacht Bainistíochta an Chisteáin Náisiúnta

(NTMA).  

Bíonn cruinnithe rialta ag an ngrúpa agus feidhmíonn sé mar chomhordaitheoir le cinntiú go

mbíonn teacht ag gach geallsealbhóir, HEInna san áireamh, ar eolas mionsonraithe maidir le

cóiríocht do mhic léinn lena n-áirítear eolas ar shamhlacha maoinithe agus seachadta a

d’fhéadfadh a bheith ann.  

AILÍNIÚ AN ÉILIMH AGUS
AN TSOLÁTHAIR

Suirbhé ar chóiríocht do mhic léinn
Is den riachtanas é teacht a bheith ag údaráis ar shonraí cruinne tráthúla agus anailís a dhéanamh

ar na sonraí sin chun go mbeidh forbairt beartais bunaithe ar fhianaise agus ionas go ndéanfar

monatóireacht ar staid na tithíochta in Éirinn.  Tá sé tábhachtach deiseanna a thabhairt do mhic

léinn chun aiseolas agus ionchur a thabhairt chun seirbhísí oiriúnacha do mhic léinn a thabhairt

isteach agus a fhorbairt go háitiúil agus go náisiúnta.  Sa RA, mar shampla, déanann

gníomhaireacht taighde ar a dtugtar Red Brick Research suirbhé náisiúnta bliantúil ar thithíocht

do mhic léinn.  Rinne an USI Suirbhé ar Thithíocht do Mhic Léinn in Éirinn22 go luath i 2017.  Tá

measúnú agus anailís á déanamh ar shonraí an tsuirbhé sin i láthair na huaire agus beartaíonn an

USA na torthaí a eisiúint sna míonna amach romhainn. 

Pointí Gníomhaíochta:

5. An grúpa stiúrtha idir-rannach ar chóiríocht do mhic léinn a choimeád ar bun mar

chomhordaitheoir le cinntiú go mbíonn teacht ag gach geallsealbhóir, HEInna san áireamh, ar

eolas mionsonraithe maidir le cóiríocht do mhic léinn lena n-áirítear eolas ar shamhlacha

maoinithe agus seachadta a d’fhéadfadh a bheith ann.  

Freagracht: An Roinn Oideachais agus Scileanna.

6. Ag an gcéad chruinniú eile den ghrúpa stiúrtha idir-rannach ar chóiríocht do mhic léinn,

breithneofar:

(i) Cibé ar chóir ballraíocht an ghrúpa a leathnú go hionadaithe d’fhorbróirí príobhaideacha agus

bainisteoirí PBSA a thabharfadh léargas níos fearr ar fhorbairt an PBSA atá á thógáil go

príobháideach; 

(ii)Cibé ar chóir ballraíocht an ghrúpa a leathnú go hionadaithe de sholáthraithe maoinithe (HFA,

EIB, ISIF);

(iii) Cibé ar chóir fóram nó comhdháil aon uaire nó bhliantúil a thionóil ar chóiríocht do mhic léinn.

D’fhéadfadh an fóram/chomhdháil seo ionadaithe ó fhorbróirí príobhaideacha agus bainisteoirí

PBSA, agus ionadaithe ó sholáthraithe maoinithe a chur san áireamh, le cois ionadaithe ó bhaill

AN STRAITÉIS NÁISIÚNTA CÓIRÍOCHTA DO MHIC LÉINN26

Soláthar agus Éileamh – reatha agus réamh-mheasta

* Ba chóir a chur san áireamh nach mbaineann an tábla seo ach le PBSA agus nach bhfuil aon

fhigiúirí ann do spásanna leapa do mhic léinn i lóistín príobháideach.  Tá fúinn líon na mac léinn

atá ag gabháil le lóistín Digs a mhéadú go tuairim is 4,000 in aghaidh na bliana faoi 2019.  Méadú

de 1,500 in aghaidh na bliana a bheadh i gceist leis seo i gcomparáid le 2016.  D’fhágfadh sin

gannchion soláthair de 21,754 faoi 2019.  Ar an tslí chéanna, is é 16,986 an gannchion measta do

2024 nuair a chuirtear san áireamh na mic léinn a gheobhaidh lóistín príobháideach. 

AILÍNIÚ AN ÉILIMH AGUS AN TSOLÁTHAIR

Soláthar

2017

Éileamh

2017

(barraíocht)

Soláthar

2019

Éileamh

2019

(barraíocht)

Soláthar

2024

Éileamh

2024

(barraíocht)

Baile Átha Cliath 12,432 30,298

(17,866)

18,142 35,913

(17,771)

28,806 42,375

(13,569)

Corcaigh 3,788 5,486

(1,698)

4,352 6,463

(2,111)

5,490 7,391

(1,901)

Gaillimh 3,230 5,491

(2,261)

3,887 6,093

(2,206)

4,702 6,652

(1,950)

Luimneach 6,816 7,724 (908) 6,831 9,000

(2,169)

8,181 9,798

(1,617)

Port Láirge 2,365 2,459    (94) 2,365 2,584 (219) 2,365 2,708 (343)

Suíomhanna eile 4,810 5,617 (807) 5,110 6,388

(1,278)

5,110 6,716

(1,606)

Móriomlán 33,441 57,075

(23,634*)

40,687 66,441

(25,754*)

54,654 75,640

(20,986*)

22 http://usi.ie/campaigns/usi-launches-national-student-housing-survey/

A infhaighte atá talamh
Tá sé aitheanta ag an IUA go bhfuil fáil ar

thalamh ina bhac suntasach i gcás roinnt bheag

ollscoileanna.  Tá tionchar aige seo ar Choláiste

na Tríonóide agus ar Choláiste Ollscoile Chorcaí,

go háirithe, agus ar NUIG, ar shlí níos lú, de bhrí

go bhfuil siad araon suite i lár cathracha. Bhí

cainteanna ag TCD, UCC agus NUIG le NAMA, faoi

mar a bhí ag formhór na n-ollscoileanna eile,

maidir le suíomhanna oiriúnacha a fháil.  Is

fadhb náisiúnta ghinearálta é a infhaighte atá

talamh chun gach cineál tithíochta a thógáil air,

PBSA san áireamh, mar a aithníodh in Atógáil na

hÉireann faoi Ghníomhaíocht 3.5. Tá obair ar siúl

go leanúnach sa DHPCLG ar bhunachar sonraí

cuimsitheach a chur i dtoll a chéile de thailte atá

faoi úinéireacht phoiblí, i bpríomhcheantair

forbartha, agus atá ar fáil d’fhorbairtí tithíochta.

In Aibreán 2017, sheol an DHPCLG Léarscáil de

Thalamh Tithíochta24 ar shuíomh gréasáin

Atógáil na hÉireann, le léarscáil idirghníomhach

de thailte atá faoi úinéireacht na rialtas áitiúil, na

Gníomhaireachta Tithíochta, gníomhaireachtaí

stáit, comhlachtaí leathstáit agus comhlachtaí

poiblí eile a d’fhéadfaí a úsáid chun tithíocht nua

a thógáil orthu.  Beidh  an bunachar sonraí seo

ina bhonn le tionscadail oiriúnacha PBSA a

thógáil ar thailte atá úinéireacht phoiblí

Costas Tógála agus Costas
Maoinithe

Tá sé aitheantas ar an earnáil ollscoileanna25

gurb é an costas tógála agus an costas

maoinithe na baic is mó ar aonaid PBSA bhreise

a sholáthar.  Anuas ar sin, d’aithin siad roimhe

seo go raibh sé deacair leas a bhaint as

acmhainní chun an costas tógála a mhaoiniú.

Cinntear cibé an mbeidh forbairt PBSA indéanta

trí fhéachaint ar an gcostas tógála, an méid

airgid is gá a fháil ar iasacht, costas an chaipitil

agus an teacht isteach a gheofar ó chíosanna.  

AN STRAITÉIS NÁISIÚNTA CÓIRÍOCHTA DO MHIC LÉINN28

reatha uile an ghrúpa stiúrtha idir-rannach ar chóiríocht do mhic léinn.  Thabharfadh sin deis

oscailte dúinn chun díriú ar na dúshláin agus na deiseanna maidir le cóiríocht do mhic léinn a

sholáthar agus taithí mac léinn agus geallsealbhóirí agus dea-chleachtas a chomhroinnt.

Freagracht: An Grúpa Stiúrtha Idir-Rannach ar Chóiríocht do Mhic Léinn

7. Scrúdóidh an Grúpa Stiúrtha Idir-Rannach ar Chóiríocht do Mhic Léinn na sonraí a thiocfaidh

as suirbhé an USI a luaithe a fhoilsítear iad.  Leagfaidh an USI amach a phleananna todhchaí

chun suirbhéanna tréimhsiúla náisiúnta a dhéanamh ar chóiríocht do mhic léinn ar mhaithe le

cinntiú go mbíonn eolas cruinn chun dáta ar fáil i dtaobh chóiríocht do mhic léinn in Éirinn.

Cabhróidh an grúpa stiúrtha idir-rannach chun suirbhéanna náisiúnta todhchaí ar chóiríocht

do mhic léinn a chur i dtoll a chéile.

Freagracht: USI agus An Grúpa Stiúrtha Idir-Rannach ar Chóiríocht do Mhic Léinn.

AILÍNIÚ AN ÉILIMH AGUS AN TSOLÁTHAIR

23 Irish Universities Association submission to Minister for Housing, Planning, Community and Local Government – June 2016
24 http://rebuildingireland.ie/news/rebuilding-ireland-land-map/
25 Irish Universities Association submission – June 2016

Ó thaobh PBSA nua a thógáil, meastar go gcosnaíonn sé c. €100,000 an spás leapa23 (luachanna

reatha do spásanna leapa lánfheistithe, gan aon chostas maidir le ceannach talún san áireamh).

Chuirfeadh ceannach talún idir €15,000 agus €35,000 an spás leapa leis sin, más gá talamh a

cheannach don fhorbairt.  Déanann HEInna athchóiriú ó bhun ar spásanna leapa atá anois ann

gach 10-20 bliain. Is cleachtas costasach é sin de bharr na riachtanas sláinte agus sábháilteachta

agus a chostasaí atá sé gach spás leapa agus limistéar coiteann a athchóiriú.

COSTAIS FORBARTHA
PBSA LENA N-ÁIRÍTEAR A
INFHAIGHTE ATÁ TALAMH

9. Ceardlanna a fhorbairt agus a reáchtáil maidir le samhlacha agus meicníochtaí maoinithe do

HEInna ar an tslí ar féidir leo maoiniú PBSA a eagrú, go háirithe ó thaobh réitigh lasmuigh den

chlár comhardaithe, le geallsealbhóirí aitheanta, lena n-áirítear an EIB, ISIF, NTMA, an HFA agus

na HEInna. Cuirfidh sé sin leis an Seisiún Náisiúnta Eolais ar Chóiríocht do Mhic Léinn a d’óstáil

an DES roimhe seo.

Freagracht: An Roinn Oideachais agus Scileanna.

10. Leanfaidh oifigigh ón DES d’idirphlé a dhéanamh le hoifigigh ón DHPCLG i dtaca le Léarscáil de

Thalamh Tithíochta a chur i dtoll a chéile, mar aon le bunachar sonraí ina mbeidh sonraí na

dtailte atá faoi úinéireacht an phobail agus atá ar fáil d’fhorbairtí tithíochta nua, PBSA san

áireamh. Leanfaidh an DES de chruinnithe idir na geallsealbhóirí éagsúla a shocrú agus a éascú,

nuair a bhíonn deis do PBSA ann.

Freagracht: An DHPCLG i gcomhar leis an DES.

Is léir go bhfuil éilimh iomaíocha ar bhonneagar riachtanach acadúil agus taighde as an gcistiú

teoranta caipitil atá ar fáil, go háirithe i bhfianaise an fháis shuntasaigh ar líon na mac léinn le

blianta beaga anuas. 

Tá sé leagtha amach ag ollscoileanna go bhfuil srian le teacht isteach ó chíosanna de bhrí go

gcaithfidh an spás leapa a bheith inacmhainne don mhac léinn (go háirithe i réigiún Bhaile Átha

Cliath) agus chun dul in iomaíocht leis an margadh cíosa i gcoitinne.   Más féidir an costas iasachta

a laghdú, déanann sé tionscadail níos indéanta ó thaobh airgeadais de.

Mar fhreagairt ar sin, chuaigh an IUA THEA agus an DES i gcomhar leis an DHPCLG le linn an phróisis

reachtaíochta don Acht um Pleanáil agus Forbairt (Tithíocht) agus um Thionóntachtaí Cónaithe,

2016 a rith an tOireachas i Nollaig 2016.  Éascaíonn an reachtaíocht seo HEInna go háirithe26 chun

airgead a fháil ar iasacht ón HFA chun forbairtí PBSA a mhaoiniú.  Meastar go mbeidh sé seo ina

thacú do HEInna chun tuilleadh forbairtí PBSA a dhéanamh de bhrí go mbeidh teacht níos fearr

acu ar airgeadas agus gur lú ná an gnáthráta an ráta maoinithe ar airgead a fhaightear ón HFA.

Meastar go síneofar ordú tosach feidhme don ghné seo den reachtaíocht i Meitheamh 2017.

Pointí Gníomhaíochta:

8. Oibreoidh an DES agus an DHPCLG leis na HEInna agus an HFA chun dlús a chur le maoiniú do

thionscadail PBSA. Tá an HFA i mbun oibre cheana féin ar an réamhobair dhlíthiúil is gá chun

déileáil le hiarratais ar mhaoiniú ó HEInna chun PBSA a thógáil.  Cuirfidh an HFA próiseas

sruthlínithe iarratais i bhfeidhm do HEInna.

Freagracht: An DES i gcomhar leis an HFA agus HEInna.

COSTAIS FORBARTHA PBSA LENA N-ÁIRÍTEAR A
INFHAIGHTE ATÁ TALAMH

26 However, IoTs will not be in a position to borrow monies until a Borrowing Framework is put in place for the sector which
is dealt with in the chapter on IoT Sectoral Issues.

ar institiúidí teicneolaíochta agus iad ag iarraidh PBSA ar an gcampas a fhorbairt. De bhrí nach bhfuil

aon chreat iasachtaithe ann d’institiúidí teicneolaíochta, ní thig leo maoiniú a fháil ó

ghníomhaireachtaí maoinithe ar nós an EIB, ISIF, ná an HFA chun forbairt PBSA a mhaoiniú. Tá sé

aibhsithe acu go gcruthódh sé sruth leanúnach ioncaim d’institiúidí teicneolaíochta agus a dteacht

isteach neamh-Státchiste a mhéadú ach iasacht airgid a bheith ar fáil dóibh chun PBSA a thógáil.

Bhí cumhachtaí uathrialacha iasachtaithe ag ollscoileanna roimhe seo de bhrí go bhfuil siad

rangaithe lasmuigh de Ghnáthiasachtaí Rialtais agus mar sin ní chuirtear a gcuid iasachtaí san

áireamh ar chlár comhardaithe an Stáit agus ní bhíonn tionchar acu ar an spás fioscach atá ar fáil

don Rialtas. Is é Eurostat a chinneann aicmiú na n-iasachtaí, a bhaineann le huathrialachas agus le

foinsí ioncaim araon. Chomh faide ar aghaidh agus is eol dúinn, is cosúil go mbeidh tionchar ar

Ghnáthiasachtaí Rialtais agus as sin ar an spás fioscach ag aon chomhaontú a cheadódh d’institiúidí

teicneolaíochta airgead a fháil ar iasacht. 

Leanfaidh an DES de thacú le hiarrachtaí chun réitigh airgeadais a fháil do PBSA in earnáil na n-

institiúidí teicneolaíochta. 

Pointí Gníomhaíochta:

11.Tacóidh an DES le DIT chun samhail lamháltais seirbhíse taobh amuigh den chlár comhardaithe

a fhorbairt, le cinntiú go gcuirtear PBSA ar an gcampas ar fáil don DIT i nGráinseach Gormáin.  

Freagracht: An DES i gcomhar leis an DIT agus NDFA.

12.Tar éis samhail don DIT i nGráinseach Gormáin a thabhairt chun críche, scrúdóidh an DES, i gcomhar

le THEA, an comhlacht ionadaíochta don earnáil, an HEA agus institiúidí teicneolaíochta eile, an

bhféadadh institiúidí teicneolaíochta eile an tsamhail seo a úsáid chun PBSA a thógáil in áiteanna

ina bhfuil éileamh ar PBSA agus ina mbeadh tionscadail indéanta ó thaobh airgeadais de.

Freagracht: An DES i gcomhar le THEA agus an HEA.

13.Scrúdófar meicníochtaí maoinithe féachaint an bhféadfaí réitigh eile taobh amuigh den chlár

comhardaithe a aithint a chuirfeadh ar chumas institiúidí teicneolaíochta tionscadail PBSA eile a thógáil

i gcás ina bhfuil éileamh ar PBSA agus ina mbeadh tionscadail indéanta ó thaobh airgeadais de. 

Freagracht: An Grúpa Stiúrtha Idir-Rannach ar Chóiríocht do Mhic Léinn.

Ceann de na buntáistí a ghabhann le DIT a

athlonnú ar láithreán Ghráinseach Ghormáin ná

an tithíocht do mhic léinn a thógfar ar an láithreán,

trína bhféadtar suas le 2,000 spás leaba PBSA a

sholáthar i roinnt foirgneamh ar an láithreán.

Cabhróidh an soláthar PBSA seo chun braistint

‘uirbeach’ a thabhairt don Cheathrú, cuideoidh sé

le faireachas fulangach agus chun campas beo a

chruthú.  Tógfar 700 spás leaba sa chéad chéim

forbartha agus is é an modh soláthair atá á scrúdú

chuige seo ná samhail lamháltais seirbhíse

lasmuigh den chlár comhardaithe trí mhaoiniú a

fháil ón earnáil phríobháideach.  Tá an fhorbairt

seo ag céim an dearaidh faoi láthair agus táthar ag

súil le tairiscintí a iarraidh sna míonna amach

romhainn chun lamháltas seirbhíse a cheapadh,

tar éis próiseas iomaíoch idirphlé.

Creat Iasachtaithe do na
hInstitiúidí Teicneolaíochta

Mar is léir ón tábla ina mionsonraítear na

forbairtí PBSA beartaithe in HEInna, níl ar

chumas aon institiúid teicneolaíochta, seachas

an DIT, PBSA a fhorbairt. Tá sé aitheanta ag na

hinstitiúidí teicneolaíochta eile go bhféadfaí

tuairim is 5,000 spás leapa a thógáil ar nó gar dá

gcampais laistigh de thréimhse chúig bliana.

Ach tá sé aibhsithe arís agus arís eile ag

institiúidí teicneolaíochta27 gurb iad deacrachtaí

maidir le teacht a fháil ar chaipiteal an bac is mó

PBSA ar an gcampas in Institiúid Teicneolaíochta Bhaile Átha
Cliath (DIT) i nGráinseach Gormáin 

Ainmníodh láithreán Ghráinseach Ghormáin mar Chrios Straitéiseach Forbartha le hordú Rialtais

an 21 Nollaig 2010.  Rinneadh an t-ordú seo de réir Chuid IX de na hAchtanna um Pleanáil agus

Forbairt 2000-2011 agus d’ullmhaigh Gníomhaireacht Forbartha Ghráinseach Ghormáin, a

ainmníodh san ordú sin, scéim pleanála do na tailte.  Tá an láithreán ag Gráinseach Gormáin á

fhorbairt mar champas comhdhlúthaithe don DIT, agus beidh seirbhísí sláinte agus bonneagar

oideachais eile air, leis.

27 Aighneacht an Chumainn Ardoideachais Teicneolaíochta (THEA)

INSTITIÚIDÍ TEICNEOLAÍOCHTA –
CEISTEANNA EARNÁLA

SA GHEARRTHÉARMA, TÁ TUAIRIM IS 1,100 MAC LÉINN I MBUN STAIDÉIR AR

CHAMPAS GHRÁINSEACH GORMÁIN (Ó MHEÁN FÓMHAIR 2014).  MEASTAR GO

MBEIDH SLÍ DO 7,500 MAC LÉINN LÁNAIMSEARTHA AR LÁITHREÁN

GHRÁINSEACH GHORMÁIN I 2019 AGUS GO MÉADÓIDH AN UIMHIR SIN GO

TUAIRIM IS 12,000 MAC LÉINN LÁNAIMSEARTHA FAOI 2022.    

Beartais Leithdháilte na nOllscoileanna
Mar chuid d’fhorbairt na Straitéise seo, d’iarr an DES eolas ar na beartais atá i bhfeidhm sna

hollscoileanna chun PBSA a leithdháileadh28.  Taispeántar sna sonraí a chuir na hollscoileanna ar

fáil gur lú ná 4% líon na mac léinn Éireannach i PBSA arb as an gcontae ina bhfuil an ollscoil suite

dóibh, nó más as an gcontae dóibh, cónaíonn siad os cionn 45km ón ollscoil i dtrácht. Tá roinnt

tosca maolaitheacha curtha san áireamh agus má chomhlíontar iad, fágfaidh sé gur féidir PBSA a

leithdháileadh i gcónaí ar mhic léinn ón gcontae ina bhfuil an ollscoil suite. Bheadh socruithe ar

leith do mhic léinn faoi mhíchumas nó a bhfuil riachtanais nó freagrachtaí eile orthu san áireamh

anseo. Seo a leanas achoimre ar bheartais leithdháilte na n-ollscoileanna éagsúla don bhliain

acadúil 2016/2017.  

Aithníodh, leis, gur minic nach ndéantar cúram

do riachtanais tuismitheoirí aonair, agus mic

léinn tuismitheora i gcoitinne, i mbeartais agus

cleachtais na HEInna. 

Is fadhb é do mhic léinn tuismitheora cóiríocht

oiriúnach a fháil, cóiríocht ar an gcampas san

áireamh, de bhrí gur minic difear idir a

riachtanais siúd agus riachtanais mic léinn nach

bhfuil aon leanaí acu. Tá sé tábhachtach

riachtanais an ghrúpa mac léinn seo a chur san

áireamh agus pleananna cóiríochta á gcur i dtoll

a chéile ag HEInna.

Mic léinn faoi mhíchumas
Tá éileamh suntasach faoi láthair ar spásanna

leapa do mhic léinn faoi mhíchumas. Ní leor an

soláthar reatha chun an t-éileamh seo a

chomhlíonadh. Tá riachtanais éagsúla

cóiríochta ag mic léinn. Féachtar ar chóiríocht

ar an gcampas de ghnáth mar an rogha ab

fhearr chun go mbeidh mic léinn

rannpháirteach i saol an choláiste agus

féadfaidh sé cuidiú le daltaí faoi mhíchumas go

mór. Cuireann na cineálacha cóiríochta agus

leibhéal na seirbhísí tacaíochta is gá ualach

eacnamaíoch ar leith agus dúshlán maidir le

cuimsiú ar an soláthraí cóiríochta,   lena n-

áirítear impleachtaí ó thaobh spáis, costais agus

cuimsitheachta. Moltar cheana féin i dtuarascáil

2015 an HEA go gcomhlíonfadh aon fhorbairtí

amach anseo na moltaí maidir le rochtain

chumasaithe atá foilsithe ag an DHPCLG.  Anuas

air sin, misneofar HEInna chun spásanna leapa

breise a leithdháileadh ar mhic léinn faoi

mhíchumas de réir mar a chuirtear spásanna

leapa breise ar fáil ar an gcampas.

Mic Léinn Tuismitheora
Tá athbhreithniú, a choimisiúnaigh an DES, á thabhairt chun críche ar na bacainní atá ann do

thuismitheoirí aonair ar mian leo leas a bhaint as an ardoideachas. Tá sraith bacainní aitheanta

ag an athbhreithniú i dtaca le leas, cúram leanaí, agus tithíocht do thuismitheoirí aonair, agus tá

béim leagtha ann ar na deacrachtaí ar leith a bhíonn ag tuismitheoirí aonair dul i mbun staidéir

agus a gcuid freagrachtaí tuismitheora a chomhlíonadh ag an am céanna. 

28 Eolas a comhthiomsaíodh agus cuireadh ar fáil don DES ag Cumann Ollscoileanna na hÉireann. 

Mic Léinn
Chéad
Bhliana

Mic Léinn
Leanúnacha lena
n-áirítear
Iarchéimithe

Mic Léinn
Idirnáisiúnta

Cásanna ar
Leith

Coláiste na Tríonóide,
Baile Átha Cliath*

40% 31% 22% 7%

An Coláiste Ollscoile,
Baile Átha Cliath

32% 11% 46% 11%

Ollscoil Mhá Nuad 55% 20% 25% (Leithdháiltear
8% ar chásanna
ar leith)

Ollscoil Chathair Bhaile
Átha Cliath

75% idir an dá chatagóir seo de
bhrí nach bhfuil na sonraí
scoilte.

25% Níl na sonraí
scoilte don
chatagóir seo.

Ollscoil Luimnigh 40% 35% 25% Níl na sonraí
scoilte amach
don chatagóir
seo.

NUI Gaillimh Níl aon sonraí scoilte ar fáil ach amháin go gcuirtear cóiríocht i
leataobh do mhic léinn chéad bhliana agus do mhic léinn
idirnáisiúnta.

Coláiste na hOllscoile,
Corcaigh**

38% 29% 33% Níl na sonraí
scoilte don
chatagóir seo.

CÓIRÍOCHT DO MHIC LÉINN
A LEITHDHÁILEADH

LEAGTAR AMACH SAN ATHBHREITHNIÚ NA DEACRACHTAÍ AR LEITH A BHÍONN AG

TUISMITHEOIRÍ AONAIR AGUS MIC LÉINN TUISMITHEORA I GCOITINNE, I DTACA LEIS

NA COSTAIS BHREISE A GHABHANN TEAGHLACH A RIAR AGUS NA RIACHTANAIS

CHÓIRÍOCHTA AR LEITH A BHÍONN AG MIC LÉINN A BHFUIL CLEITHIÚNAIGH ACU. 

éileamh ar PBSA óna mhic léinn aitheanta ag HEI ar nó gar don champas, éileamh nach féidir leis

a chomhlíonadh as an líon PBSA atá ar fáil. Ach comhaontuithe ainmniúcháin a dhéanamh,

d’fhéadfaí cur le cumas HEInna an t-éileamh ar PBSA ón mac léinn féin a chomhlíonadh.

Pointí Gníomhaíochta:

14.Rachaidh HEInna i gcomhar leis na geallsealbhóirí ábhartha uile, lena n-áirítear USI, aontais

áitiúla mac léinn, tuismitheoirí aonair agus mic léinn faoi mhíchumas, ar an tslí leis an soláthar

reatha de PBSA a oiriúnú agus ar PBSA nua a dhearadh. 

Freagracht: HEInna.

15.Cinnteoidh HEInna go mbeidh a n-oifigigh/oifigí Cóiríochta feasach ar riachtanais mic léinn

tuismitheora, lena n-áirítear tuismitheoirí aonair, agus go mbeidh ar a gcumas eolas a chur ar

fáil do na mic léinn ar an tslí le cóiríocht a fháil.

Freagracht: HEInna.

16.Misnítear HEInna chun spásanna leapa a leithdháileadh ar mhic léinn tuismitheora,

tuismitheoirí aonair agus mic léinn faoi mhíchumas de réir mar a chuirtear spásanna leapa

breise ar an gcampas ar fáil.

Freagracht: HEInna.

17.Rachaidh HEInna i gcomhairle le forbróirí príobháideacha PBSA le fáil amach an bhféadfaí

comhaontuithe ainmniúcháin foirmiúla nó neamhfhoirmiúla a chur i bhfeidhm chun PBSA a

sholáthar do mhic léinn atá ag freastal ar HEInna.

Freagracht: HEInna.

* Anuas ar réadmhaoin atá faoi úinéireacht agus faoi chúram Choláiste na Tríonóide, tá

ainmniúcháin ag an gcoláiste sin le hoibreoirí príobháideacha agus institiúidí eile chun 300 leaba

eile a sholáthar. Roinnfear é sin idir mic léinn idirnáisiúnta (240 leaba) agus mic léinn ina mbliain

deiridh agus mic léinn iarchéime (60 leaba).

** Ní mór do mhic léinn chéad bhliana a bheith ina gcónaí 45km ar a laghad ó chathair Chorcaí

chun cáiliú do PBSA.

Comhaontaithe Ainmniúcháin
De ghnáth is éard a bhíonn i gceist le comhaontuithe ainmniúcháin ná an cumas a bheith ag HEInna

chun a gcuid mac léinn féin a ainmniú chun spásanna leapa a líonadh in PBSA atá faoi úinéireacht

agus faoi bhainistíocht soláthraí príobháideach ar nó gar do champas an HEI. Déantar comhaontú

idir HEI agus soláthraí príobháideach ar bhonn bliantúil nó ilbhliantúil faoinar ceadmhach don HEI

líon áirithe dá mhic léinn féin a ainmniú chun líon áirithe spásanna leapa a líonadh agus ceanglaítear

ar an HEI na spásanna leapa sin a líonadh. Is iad buntáistí an chomhaontaithe ainmniúcháin d’HEInna

go dtugann sé méadú dóibh ar líon an PBSA atá ar fáil don HEI dá mhic léinn féin mar chomhlánú ar

an méid atá acu cheana féin leis na beartais agus nósanna imeachta atá i bhfeidhm.

Tá comhaontuithe ainmniúcháin coitianta sa RA agus tugann siad foinse PBSA ón earnáil

phríobháideach do HEInna. Mar sin féin, ní gné choitianta i margadh na hÉireann iad, cé go

mbaineann Coláiste na Tríonóide úsáid astu, faoi mar a dúradh thuas san eolas a ghabhann leis

an tábla réamhráite.

Bunaithe ar an eolas atá ar fáil, is cosúil go n-eascraíonn an easpa comhaontuithe ainmniúcháin

in Éirinn as easpa soiléire, den chuid is mó, mar gheall ar an bpróiseas, lena n-áirítear leagan amach

na bhfreagrachtaí agus an rialaithe, agus de bharr éileamh suntasach cheana féin ó mhic léinn ar

chóiríocht a fháil go díreach ó sholáthraithe príobháideacha. 

Moltar go bhféachfadh HEInna le caidreamh a chothú le forbróirí príobháideacha PBSA ar mhaithe

le comhaontuithe foirmiúla nó neamhfhoirmiúla ainmniúcháin a bhunú i gcásanna ina bhfuil

ALLOCATION OF STUDENT ACCOMMODATION

CÓIRÍOCHT DO MHIC LÉINN A LEITHDHÁILEADH

Líon an Lóistín a foilsíodh ar líne ar sheirbhísí lóistín roghnaithe ar fud na tíre agus líon na

mac léinn a raibh cóiríocht i dtithe den sórt sin acu faoi dheireadh Mheán Fómhair 2016.

* Ilspásanna lóistín ar fáil i dtithe fógartha.

Tá an USI ag ullmhú anois dá bhfeachtas 2017, ina bhféachfar le tógáil ar an rath a bhí ar fheachtas

2016 agus spásanna breise leapa a chur ar fáil do mhic léinn i dtithe príobháideacha chun cuid den

bhrú a bhaint den mhargadh príobháideach cíosa i gceantair inar mó an t-éileamh ná an soláthar.

Tá fúinn líon na mac léinn atá ag gabháil le lóistín Digs a mhéadú go tuairim is 4,000 in aghaidh na

bliana faoi 2019.  Méadú de 1,500 in aghaidh na bliana a bheadh i gceist leis seo i gcomparáid le 2016.

Chuir an cistiú sin ar chumas an USI a suíomh

gréasáin homes.usi.ie a fhorbairt, chun

cumarsáid níos éifeachtaí a dhéanamh le mic

léinn agus le húinéirí tithe, agus chun taighde a

dhéanamh ar an gceist thábhachtach seo. Chuir

an HEA €30,000 ar fáil don USI dá bhfeachtas

2016 #HomesForStudy a mhaoiniú. Tá feachtas

an USI ag díriú ar mhic léinn a mheaitseáil le

tairiscintí lóistín agus dearadh an cistiú chun

glacadh na scéime ‘lig seomra ar cíos’ a mhisniú

agus a thacú i measc úinéirí tithe i gceantair atá

gar do HEInna, le cóiríocht a thabhairt do mhic

léinn tríú leibhéal, idir mhic léinn nua agus mhic

léinn fillte. Tar éis fhoilsiú  Atógáil na hÉireann,

cuireadh cistiú ar fáil d’Oifigeach Tithíochta do

Mhic Léinn don bhliain acadúil 16/17 ón

DHPCLG don USI. Líon an USI an folúntas seo tar

éis feachtas earcaíochta i nDeireadh Fómhair

2016. Ina theannta sin, rinneadh soláthar i

mBuiséad 2017, do mhéadú sa tsíleáil díolúine

ó cháin ioncaim faoin Scéim Lig Seomra ar Cíos.

Mhéadaigh an tsíleáil sin ó €12,000 go €14,000

do 2017 agus i mblianta dá éis. Is staid

dhearfach é seo don dá thaobh, de bhrí go

bhfaigheann mic léinn cóiríocht agus gur féidir

le húinéirí tithe suas le €14,000 a thuilleamh sa

bhliain, saor ar cháin. 

I dTuarascáil Deiridh ar fheachtas 201629 a

d’fhoilsigh an USI taispeánadh go bhfuair 2,478

mac léinn ar a laghad lóistín go díreach mar

thoradh ar an bhfeachtas a threoraigh an USI.

Maolaíonn na 2,478 spás leapa seo cuid de bhrú

ar mhic léinn a théann ag lorg cóiríochta san

earnáil phríobháideach de bharr gur spásanna

leapa iad i dtithe príobháideacha iad, den chuid

is mó, nach mbeadh ar fáil le tógáil ar cíos ar an

aon slí eile mar chuid den mhargadh cíosa

phríobháidigh. Mionsonraítear sa tábla seo a

leanas na spásanna leapa a cuireadh ar fáil.

29 Tuarascáil Deiridh Fheachtas Tithíochta do Mhic Léinn an USI 2016

Tugadh faoi roinnt tionscnamh ó 2015 i leith chun tacú le méadú ar sholáthar agus ar ghlacadh do

chóiríocht do mhic léinn i dtithe príobháideacha teaghlaigh. 

Seirbhís Líon na dtithe
príobháideacha ar líne

Líon na mac léinn a fhaigheann
cóiríocht iontu

Homes.usi.ie 770 770

TCD SU 500 400

LYIT SU 11 11

NUIG SU 833 557

GMIT SU Gan sonraí 300

AIT SU 40* 60

IT Shligeach SU 21 15

CIT SU Gan sonraí 250

St. Angela’s SU Gan sonraí 20

IT Thrá Lí SU Gan sonraí 30

Aontas Mac Léinn
Choláiste
Cheatharlach

Gan sonraí 15

DKIT SU 15* 50

IOMLÁN 2,190 2,478

SPÁSANNA LEABA DO MHIC LÉINN I BHFOIRM
LÓISTÍN I DTITHE PRÍOBHÁIDEACHA

MAR CHUID DEN FHREAGAIRT SEO AR THUARASCÁIL 2015 AN HEI AR

CHÓIRÍOCHT DO MHIC LÉINN, CUIREADH CISTIÚ AR FÁIL DON USI

CHUN RÉITIGH A FHÁIL AR RIACHTANAIS CHÓIRÍOCHTA MIC LÉINN. 

Tá na gníomhaíochtaí sa Straitéis seo ceaptha le

bheith sa bhreis ar na gníomhaíochtaí atá

leagtha amach cheana féin in  Atógáil na

hÉireann – Straitéis don Earnáil Chíosa. Tugadh

Beart Intuarthachta Cíosa isteach faoin Straitéis

don Earnáil Chíosa chun méaduithe ar

chíosanna a mhaolú sna codanna sin den tír is

géire atá an easpa cothroime idir soláthar agus

éileamh ag cur brú in airde ar chíosanna. Thug

an tAcht um Pleanáil agus Forbairt (Tithíocht)

agus um Thionóntachtaí Cónaithe 2016,

éifeacht don Bheart Intuarthachta Cíosa agus

tháinig sé i bhfeidhm láithreach faoin Acht sin.

Ainmneofar mar Zóin Bhrú Cíosa ceantair ar fud

na tíre a shásaíonn na critéir reachtúla, agus de

ghnáth ní cheadófar méadú cíosa is airde ná 4%

sna ceantair sin go ceann tréimhse trí bliana.

Cuireadh an beart i bhfeidhm láithreach sna

ceithre cheantar údaráis áitiúil i mBaile Átha

Cliath agus i gCathair Chorcaí. Ainmníodh 12

Thoghcheantar Áitiúil mar Zóin Bhrú Cíosa an 27

Eanáir 2017. 

Obair atá idir lámha
De bhun gealltanais in  Atógáil na hÉireann – Straitéis don Earnáil Chíosa30 a d’fhoilsigh an DHPCLG

i Nollaig 2016, bunaíodh Grúpa Oibre chun scrúdú agus tuairisciú a dhéanamh ar shocruithe cánach

na dtiarnaí talún (nó soláthraithe cóiríochta ar cíos), agus roghanna a chur ar aghaidh, nuair is cuí,

do leasuithe ar na socruithe sin. Is é an Roinn Airgeadais atá i gceannas ar an nGrúpa Oibre agus

tá oifigigh ón DHPCLG, ón na Coimisinéirí Ioncaim agus ó Bhord na dTionóntachtaí Cónaithe san

áireamh sa bhallraíocht. Eagraíodh comhairliúchán poiblí ón Aoine 10 Márta go dtí an Aoine 7

Aibreán 2017.

Pointí Gníomhaíochta:

18.Leanfaidh an USI dá bhfeachtais #HomesforStudy.

Freagracht: An USI

19.Déanfaidh an DES monatóireacht ar thorthaí an Ghrúpa Oibre a bunaíodh chun scrúdú agus

tuairisciú a dhéanamh ar shocruithe cánach na dtiarnaí talún (nó soláthraithe cóiríochta ar cíos).

Freagracht: An Roinn Oideachais agus Scileanna.

SPÁSANNA LEABA DO MHIC LÉINN I BHFOIRM
LÓISTÍN I DTITHE PRÍOBHÁIDEACHA

30 http://www.housing.gov.ie/sites/default/files/publications/files/strategy_for_the_rental_sector_final.pdf 3 http://www.housing.gov.ie/sites/default/files/publications/files/strategy_for_the_rental_sector_final.pdf

Mar atá leagtha amach in Atógáil na hÉireann – Straitéis don Earnáil Chíosa31 a d’fhoilsigh an

DHPCLG i Nollaig 2016, bhí pátrún drámata de bhorradh agus cliseadh le sonrú ar threochtaí cíosa

sa mhéadú a tharla ar chíosanna go dtí buaic 2007, agus an titim a tháinig ina dhiaidh sula

ndeachaigh siad in airde go gasta ó shin. Baineann an luaineacht dhrámata sin i gcíosanna – nach

é leas aon rannpháirtí san earnáil chíosa é – le heaspa soláthair, den chuid is mó. Tá tionchar ag

na brúnna seo ar earnáil na cóiríochta do mhic léinn agus is é easpa soláthar an phríomhchúis le

boilsciú cíosanna i gcodanna áirithe den tír, an phríomhghné is cúis leis an mbrú ar an margadh

cíosa trí chéile.

COSTAIS AGUS A INFHAIGHTE
ATÁ CÓIRÍOCHT DO MHIC LÉINN

IS É AN TSLÍ IS ÉIFEACHTAÍ SAN FHADTÉARMA LE CÍOSANNA A LAGHDÚ AGUS A

CHOBHSÚ NÁ SOLÁTHAR A MHÉADÚ AGUS SEACHADADH GACH CINEÁL

TITHÍOCHTA A LUASGHÉARÚ. IS É AIDHM NA STRAITÉISE SEO TACÚ LE

LUASGHÉARÚ AR A INFHAIGHTE ATÁ CÓIRÍOCHT DO MHIC LÉINN, LENA N-

ÁIRÍTEAR LÓISTÍN I DTITHE PRÍOBHÁIDEACHA AGUS PBSA, RUD A CHUIRFIDH

LE COBHSAÍOCHT NA GCOSTAS CÓIRÍOCHTA AR DEIREADH.  

Má bhainistítear PBSA go héifeachtach, is féidir le

mic léinn i bpobail cur le caighdeán saoil na mac

léinn agus an phobail. Aibhsíodh é sin i bPlean

Forbartha Chathair Bhaile Átha Cliath, mar a

fheidhmíonn35, braislí de d’fhoirgnimh chóiríochta

do mhic léinn i gcathracha eile mar fhórsa

dearfach chun ceantair uirbeacha a athnuachan.  

Pleananna Bainistíochta:
Leagtar amach i bPlean Forbartha Chathair

Bhaile Átha Cliath go gcaithfidh doiciméid a

bheith ag gabháil le gach iarratas ar PBSA,

doiciméid ina leagtar amach an tslí ina ndéanfar

an chóiríocht a bhainistiú go gairmiúil mar aon

dearbhú go mbeidh gach áititheoir ann ina

mhac léinn cláraithe in institiúid tríú leibhéal. Ní

mór cuntas a bheith tugtha sna doiciméid ar an

tslí a dtacóidh an scéim le himeascadh sa

phobal áitiúil, trína dhearadh agus a leagan

amach. I ngach plean oiriúnach bainistíochta

beidh sonraí maidir leo seo a leanas: 

n an fhoireann bhainistíochta ar an láithreán;

n an foirgneamh agus an suíomh;

n an ceantar máguaird;

n na bearta slándála agus monatóireachta atá

i bhfeidhm;

n monatóireacht agus bainistíocht leanúnach

an fhoirgnimh;

Ó thaobh cúnamh praiticiúil do mhic léinn a fhéachann le cóiríocht oiriúnach a fháil, tá oifigigh nó

oifigí tiomnaithe cóiríochta ag formhór na n-institiúidí teicneolaíochta agus ag na hollscoileanna

uile, a chuireann eolas ar fáil do mhic léinn atá ag lorg cóiríochta. Anuas ar sin, foilsíonn an USI

agus Bord na dTionóntachtaí Cónaithe (RTB) Treoir bhliantúil Airgeadais agus Cóiríochta32 chun

cabhrú le mic léinn atá ag lorg cóiríochta. Is mór an chabhair é sin do mhic léinn chéad bhliana. 

Pointe Gníomhaíochta:

20.Comhoibriú idir oifigí/oifigigh chóiríochta HEI agus Aontais Mac Léinn áitiúla agus Oifigeach

Cóiríochta USI ar mhaithe leis na deacrachtaí do mhic léinn atá ag lorg cóiríochta a mhaolú.

Chuige sin, cinnteoidh HEInna go mbeidh ar chumas a n-oifigeach cóiríochta agus baill a n-oifigí

cóiríochta eolas ar leith a sholáthar ar an tslí le cóiríocht a fháil do mhic léinn reatha, mic léinn

atá ag dul isteach in institiúidí agus do mhic léinn ionchasacha, chun é a dhéanamh níos fusa

do mhic léinn (go háirithe mic léinn chéad bhliana) cóiríocht a fháil, lena n-áirítear tarchuir a

sholáthar chuig soláthraithe/seirbhísí cuí cóiríochta tríú páirtí. 

Freagracht: HEInna i gcomhar leis an USI agus/nó Aontais Mac Léinn áitiúla.

COSTAIS AGUS A INFHAIGHTE ATÁ CÓIRÍOCHT
DO MHIC LÉINN

32 http://homes.usi.ie/wp-content/uploads/2016/10/USI-Finance-and-Accommodation-Guide-2016.pdf

33 Smith, N., (2002) ‘New globalism, new urbanism: gentrification as global urban strategy’. Antipode 34 (3), 427–50.
34 Smith, D., (2009). Guest editorial: Student geographies’, urban restructuring, and the expansion of higher education. Environment
and Planning A, 41 (8), 1795-1804.
35 http://dublincitydevelopmentplan.ie/index.php

Le blianta beaga anuas, tá imní léirithe ag daoine áirithe faoi PBSA a chur ar fáil i gceantair atá gar

do HEInna agus faoin tionchar a d’fhéadfadh a bheith aige sin ar phobail áitiúla agus ar

chónaitheoirí eile.

Glacadh an téarma ‘macléinniú’ chun cur síos a dhéanamh ar an tslí ina bhfásann líon na mac léinn

i gcomharsanacht áirithe go dtí go mbíonn formhór na n-áititheoirí ann ina mic léinn.  (Smith 200233

& 200934).  D’aithin Smith an macléinniú mar fhadhb i mbailte ollscoile sa RA. 

MIC LÉINN AGUS A
BPOBAIL ÁITIÚLA 

MAR A AIBHSÍODH CHEANA, TÁ GACH HEI AG TUAIRISCIÚ, I MBAILE ÁTHA CLIATH GO

HÁIRITHE, GO BHFUIL RÓ-ÉILEAMH AR A SOLÁTHAR REATHA AGUS GO BHFUIL SÉ

DEACAIR AR MHIC LÉINN CÓIRÍOCHT A AIMSIÚ AR AN GCAMPAS NÓ GAR DÓ.

LEANFAIDH AN DES DÁ CHOMHAR LE GEALLSEALBHÓIRÍ LE CINNTIÚ GO DTACAÍTEAR

LE PBSA BREISE Ó HEINNA AGUS FORBRÓIRÍ PRÍOBHÁIDEACHA ARAON.

Bíonn gach ceann de na HEInna a fhaigheann cistiú poiblí rannpháirteach i gcláir agus i

dtionscnaimh phobail a dearadh chun tacaíocht pobail agus rannpháirtíocht shibhialta a chur

chun cinn. I measc siúd tá obair óige, cabhair mhúinteoireachta a thabhairt, oideachas agus

meantóireacht a chur ar mhic léinn fásta agus óga, airgead a bhailiú do chúiseanna fiúntacha, aire

a thabhairt do sheanóirí, agus obair dheonach a bhaineann leis an gcomhshaol (caomhnú srl.). Go

deimhin, is gné lárnach de mhisean HEInna in Éirinn dul i bpáirt le pobail agus tacú le rochtain ar

an ardoideachas. Is féidir é seo a léiriú freisin in obair an Líonra Náisiúnta Teagmhála Campais

(Campus Engage38 National Network) ar tionscnamh é faoi threoir na seacht n-ollscoil

Éireannacha agus DIT. Bunaíodh é chun caidreamh sibhialta agus pobail a chur chun cinn mar

chroífheidhm den ardoideachas, trína chumasú d’HEInna, dá bhfoireann agus dá mac léinn i

ngach disciplín freastal níos fearr a dhéanamh ar na pobail a bhfónann siad dóibh.

Bheith i do Chomharsa Mhaith – Meas a Léiriú ar an bPobal Áitiúil:
Aibhsíodh sa tuarascáil GDA réamhluaite go bhfuil soláthar treoracha tithíochta do mhic léinn sa RA

ar cheann de na cleachtais is éifeachtaí, agus tá roinnt samplaí comhoibritheacha den scoth ann ó

aontais mac léinn agus HEInna. Tá éifeacht ar leith leis nuair a scaiptear iad ar na mic léinn ar fad

nuair a bhíonn siad ag rollú agus ag clárú ag tús gach bliana acadúla. Mar shampla, nuair a fhágann

mic léinn chéad bhliana hallaí cónaithe ag deireadh na bliana, tugann Ollscoil Loughborough, i

gcomhar le haontas na mac léinn, fáinne eochrach do gach mac léinn trína gcuirtear an feachtas

Silent Students Happy Homes (SSHH!) chun cinn mar aon le bileog faoi conas bheith i do chomharsa

mhaith. Dírítear eolas den chineál céanna ar mhic léinn nuair a chláraíonn siad an bhliain dar gcionn.

Sa Treoir Airgeadais agus Cóiríochta39 bliantúil ó USA agus RRB, tá rannóg ina bpléitear iompraíocht

fhrithshóisialta agus ina dtugtar comhairle ar conas bheith i do chomharsa agus do chara árasáin

maith.  Chun díriú ar na ceisteanna a tarraingíodh anuas, leagtar amach sa Straitéis seo roinnt

Pointí Gníomhaíochta a d’fhéadfaí a chur i ngníomh le cinntiú gur féidir mic léinn a chónaíonn in

PBSA atá ann anois agus a chónóidh i PBSA nuafhorbartha a imeascadh isteach ina bpobail ar an

tslí is fearr is féidir. 

n conas a dhéileálfar le hiompraíocht fhrithshóisialta;

n imeascadh sa phobal áitiúil lena n-áirítear idirchaidreamh pobail.

Trí Phlean Bainistíochta oiriúnach a chur i dtoll a chéile le haghaidh PBSA, féadfaidh bainisteoirí

PBSA aon tionchar diúltach a d’fhéadfadh a bheith ag an bhforbairt agus a áititheoirí ar na tithe

agus ar an gcomharsanacht máguaird a íoslaghdú agus timpeallacht dhearfach shábháilte a

chruthú do na mic léinn agus forbairt agus breisiú a dhéanamh ar na comharsanachtaí ina bhfuil

siad ar leas an phobail uile. 

Aibhsíodh i dtuarascáil a choimisiúnaigh Gníomhaireacht Forbartha Ghráinseach Gormáin (GDA)36,

a foilsíodh i 2016 “…..gur mó an cumas atá ag cathair ar mhéid Bhaile Átha Cliath mic léinn a

imeascadh ná cathracha beaga agus bailte ollscoile sa RA mar a bhfuil an macléinniú tagtha chun

bheith ina fhadhb. Ní mór a chur san áireamh go bhfuil formhór mhic léinn an DIT imeasctha

isteach sa chathair. Meastar gur mar seo a bheidh sa todhchaí.”

Gníomhaíochtaí Pobail agus Deonacha
Féadfaidh rannpháirtíocht mac léinn i ngníomhaíochtaí pobail agus deonacha mic léinn a mhisniú

chun a bheith páirteach ina bpobail áitiúla agus áititheoirí áitiúla a mhisniú le haitheantas a

thabhairt do ghníomhaíochtaí den sórt seo mar fhórsa athnuachana ina bpobail agus ina gceantar.

Is féidir le rannpháirtíocht i bpobail áitiúla treisiú a dhéanamh ar thraidisiún fadtéarmach an

tsaorálaíochais i measc mic léinn in Éirinn. Aibhsíodh i staidéar a rinne DCU37 i 2014 go bhfuil athrú

tagtha ar an saorálaíochas i measc mic léinn in imeacht na mblianta agus gur mó mac léinn anois

a ghlacann páirt go díreach in eagraíocht pobail. Glacann mic léinn páirt in obair dheonach ar

chúiseanna éagsúla. Is féidir leo a bheith ag iarraidh cabhrú le daoine eile agus leis an bpobal

áitiúil. Is féidir leis an saorálaíochas a bheith ina mheán, leis, chun casadh ar dhaoine nua agus

taithí oibre agus scileanna nua a fháil, cur le hinfhostaitheacht agus breisiú a dhéanamh ar an

gcurriclum vitae. San iomlán, is féidir leis an saorálaíochas a bheith ar leas mic léinn agus pobail

agus eagraíochtaí araon. 

MIC LÉINN AGUS A BPOBAIL ÁITIÚLA

36 http://ggda.ie/assets/Student-Integration-in-the-GG-Area-Report.pdf
37 https://www.dcu.ie/sites/default/files/community/pdfs/Report2014.pdf

38 http://www.campusengage.ie/about-campus-engage
39 http://homes.usi.ie/wp-content/uploads/2016/10/USI-Finance-and-Accommodation-Guide-2016.pdf

24.Leanfaidh HEInna de chleachtadh an tsaorálaíochais i bpobail áitiúla agus i dtionscadail

pobalbhunaithe a bhreisiú i measc mac léinn agus ball foirne. D’fhéadfadh grúpaí agus

eagraíochtaí áitiúla pobail tionscadail oiriúnacha a shainaithint a d’oirfeadh do mhic léinn a

bheith páirteach iontu.

Freagracht: HEInna.

25. 15. Leanfaidh HEInna de lánúsáid shaoráidí an champais don phobal a chur chun cinn agus a

fhorbairt. 

Freagracht: HEInna.

26.Misneofar forbróirí agus bainisteoirí PBSA chun tionscadail rannpháirtíochta pobail a fhorbairt

agus a oibriú chun ról agus glacacht mic léinn sa phobal a neartú.

Freagracht: Forbróirí agus Bainisteoirí PBSA.

27.Ba chóir do gach forbróir agus bainisteoir PBSA plean bainistíochta oiriúnach PBSA a chur i

bhfeidhm, chun aon tionchar diúltach a d’fhéadfadh a bheith ag an bhforbairt agus a áititheoirí

ar an tithe agus ar an gcomharsanacht máguaird a íoslaghdú agus timpeallacht dhearfach

shábháilte a chruthú do na mic léinn agus forbairt agus breisiú a dhéanamh ar na

comharsanachtaí ina bhfuil siad ar leas an phobail uile. 

Freagracht: Forbróirí agus Bainisteoirí PBSA.

Pointí Gníomhaíochta:

21. Oibreoidh an DES leis an DHPCLG agus údaráis áitiúla chun béim a leagan ar an ngá le tuilleadh

PBSA agus ar na buntáistí breise a ghabhfaidh le forbairt PBSA, mar aon le tacú agus dul i mbun

oibre le HEInna agus forbróirí príobháideacha chun PBSA breise a chur ar fáil.

Freagracht: An DES i gcomhar leis an Roinn Tithíochta, Pleanála, Pobail agus Rialtais

Áitiúil.

22.Oibreoidh Aontas Mac Léinn áitiúla agus HEInna i gcomhar chun béim a leagan ar an deis

d’athnuachan, bainteacht an phobail, gníomhaíochtaí shibhialta agus rannpháirtíocht a

eascraíonn as meascán cóiríochta i gceantar ina bhfuil céatadán suntasach cóiríochta do mhic

léinn, PBSA san áireamh, trí fheachtais áitiúla agus náisiúnta.  

Freagracht: HEInna i gcomhar leis an USI agus/nó Aontais Mac Léinn áitiúla

23. Déanfaidh HEInna, i gcomhar leis an USI agus/nó aontais áitiúla mac léinn feasacht chun cinn

ar a thábhachtaí atá sé bheith i do chomharsa mhaith do mhic léinn trí Threoir Bhliantúil an

USI agus an RTB maidir le hAirgeadas agus Cóiríocht nó i Lámhleabhair áitiúla do mhic léinn

agus trí obair ionadaithe aontas na mac léinn. Féachfaidh HEInna ar a indéanta a bheadh sé

Treoir Airgeadais agus Cóiríochta a chur i dtoll a chéile le scaipeadh ar gach mac léinn nuair a

bhíonn siad ag rollú agus ag clárú. Chuirfeadh sin béim ar a thábhachtaí atá sé meas a léiriú ar

an bpobal áitiúil agus d’fhéadfaí eolas ar an gcomharsanacht áitiúil a chur san áireamh ann. 

Freagracht: HEInna i gcomhar leis an USI agus/nó Aontais Mac Léinn áitiúla.

MIC LÉINN AGUS A BPOBAIL ÁITIÚLA

1) Á DTÓGÁIL:

AN STRAITÉIS NÁISIÚNTA CÓIRÍOCHTA DO MHIC LÉINN48

31 Bealtaine 2017 – Tuairisc Ráithiúil ina rianaítear gach forbairt HEI agus príobháideach

PBSA in Éirinn

Spásanna leapa PBSA a críochnaíodh ó seoladh Atógáil na hÉireann:

IOMLÁN PRÍOBHÁIDEACH (HEInna) –  646 spás leapa

INFHEISTÍOCHT PHRÍOBHÁIDEACH IOMLÁN –  471 spás leapa

Bhí gach tionscadal PBSA is eol a tugadh chun críche ó seoladh Plean Gníomhaíochta Atógáil na

hÉireann i mBaile Átha Cliath, nó laistigh de 25km uaidh.

Na forbairtí PBSA a bheidh ar fáil go luath

Táblaí liostaithe mar seo a leanas:

1) Á dtógáil 

2) Cead pleanála tugtha

3) Iarratas déanta ar chead pleanála

4) Tionscadail réamhphleanála / féideartha

5) Cead pleanála diúltaithe

AGUISÍN A

AONÁN FORBRÓRA SUÍOMH LÍON NA SPÁSANNA

LEAPA

SPRIOC

SEACHADTA

Ollscoil Mhá Nuad Cill Dara 296 Críochnaithe

Meán Fómhair

2016

UCD Baile Átha Cliath 350 Críochnaithe

Meán Fómhair

2016

KSH Europe Holdings An Mol Digiteach,

Baile Átha Cliath

471 Críochnaithe Iúil

2016

IOMLÁN 1,117

Forbróir Líon na

spásanna

leapa

Ionad Sprioc

seachadta

Safestore (Ireland) Limited 48 Sráid Loch
Garman, Baile
Átha Cliath

R. 2 2017

The Creedon Group 406 Sráid an Mhuilinn,
Baile Átha Cliath 8.

R. 3 2017

Prióireacht na nAgaistíneach 7 Cathair Luimnigh R. 2 2017

Global Student Accommodation 520 Sráid Ghairdinéir,
Baile Átha Cliath

R. 4 2017

Targeted Investment Opportunities Ltd. 463 Sráid Dorset, Baile
Átha Cliath

R. 4 2017

IVS Student Development Bohermore
Limited

81 An Bóthar Mór,
Gaillimh

R. 1 2018

BAM Contractors Limited 303 Na Cuithí Dubha,
Baile Átha Cliath 

R. 2 2018

Iveragh Group 132 Gráinseach
Gormáin, Baile
Átha Cliath

R. 3 2018

Ziggurat Student Living 202 Bóthar an Iarthair,
Corcaigh

R. 3 2018

Ollscoil na hÉireann, Gaillimh 429 NUIG, Gaillimh R. 3 2018

Mortar Developments Properties 232 Sráid na hEaglaise,
Baile Átha Cliath 

R. 3 2018

Hattington Student Housing Limited 263 Sráid Thomáis,
Baile Átha Cliath

R. 3 2018

McAleer & Rushe Limited 374 Cnoc an
tSamhraidh, Baile
Átha Cliath 

R. 3 2018

2) CEAD PLEANÁLA TUGTHA 

AN STRAITÉIS NÁISIÚNTA CÓIRÍOCHTA DO MHIC LÉINN50

SOLÁTHAR POIBLÍ IOMLÁN (HEInna) –  679 spás leapa

INFHEISTÍOCHT PHRÍOBHÁIDEACH IOMLÁN –  4,572 spás leapa

Seo a leanas miondealú geografach ar gach tionscadal PBSA is eol atá á thógáil amhail ag 31

Bealtaine 2017:

Baile Átha Cliath (nó laistigh de 25km de Bhaile Átha Cliath) – 4,532 spás leapa

Gaillimh – 510 spás leapa

Corcaigh – 202 spás leapa

Luimneach – 7 spás leapa

Forbróir Líon na

spásann

a leapa

Ionad Sprioc seachadta

AGUISÍN 

GSA Developments (Ireland) Limited 571 Sráid an Mhuilinn,
Baile Átha Cliath

R. 1 2019

O'Flynn Construction 970 Na Dugaí, Baile
Átha Cliath

R. 1 2019

Coláiste na Tríonóide, Baile Átha Cliath 250 Sráid an
Phiarsaigh, Baile
Átha Cliath

R. 4 2019

Iomlán 5,251

Forbróir Líon na

spásann

a leapa

Ionad Dáta an cheada

pleanála

Hattington Student Housing

Ltd.

329 Cnoc Montpelier, Baile Átha
Cliath 7

02/03/2017

BFJ Developments Ltd. 16 Bóthar Dhroim Conrach Íocht.
Baile Átha Cliath

17/02/2017

Van Dijk Architects Ltd. 300 Dún Dealgan, Co. Lú 10/01/2017

Marlet Property Group 203 Bóthar na gCloch, Baile Átha
Cliath 7

05/01/2017

Greenharts Properties Ltd. 308 Sráid an Bhrúnaigh, Baile Átha
Cliath 8

02/12/2016

CWC Webworks Limited 147 Bóthar Fhaiche an Aonaigh,
Gaillimh

18/09/2016

Rhonellen Developments

Limited

130 Sráid Dominic, Uacht., Baile
Átha Cliath 7

11/08/2016

Forward Thinking, Future

Planning

115 Má Nuad, Co. Chill Dara 28/03/2017

Daniel Hynes 8 An Réabóg, Co. Luimnigh 04/05/2017

Mideam Limited 14 Bóthar na hArmlainne, Corcaigh 04/04/2017

Ziggurat Limited 77 Sráid Dominic, Uacht., Baile
Átha Cliath 7

08/05/2017

Montesa Limited 348 Baile an Easpaig, Corcaigh 17/05/2017

Iomlán 1,995 

3) IARRATAS DÉANTA AR CHEAD PLEANÁLA

SOLÁTHAR POIBLÍ IOMLÁN (HEInna) – 0 spás leapa
INFHEISTÍOCHT PHRÍOBHÁIDEACH IOMLÁN –  3,524 spás leapa

Seo a leanas miondealú geografach ar gach tionscadal PBSA is eol a bhfuil iarratas déanta acu ar
chead pleanála agus nach bhfuarthas an cead pleanála fós:

Baile Átha Cliath (nó laistigh de 25km de Bhaile Átha Cliath) – 2,271 spás leapa
Corcaigh – 908 spás leapa
Gaillimh – 345 spás leapa

AN STRAITÉIS NÁISIÚNTA CÓIRÍOCHTA DO MHIC LÉINN52

SOLÁTHAR POIBLÍ IOMLÁN (HEInna) –  0 spás leapa

INFHEISTÍOCHT PHRÍOBHÁIDEACH IOMLÁN –  1,995 spás leapa

Seo a leanas miondealú geografach ar gach tionscadal PBSA is eol a bhfuil cead pleanála faighte

aige ach nár tosaíodh á thógáil: 

Baile Átha Cliath (nó laistigh de 25km de Bhaile Átha Cliath) – 1,178 spás leapa

Corcaigh – 362 spás leapa

Gaillimh – 147 spás leapa

Luimneach – 300 spás leapa

Luimneach – 8 spás leapa

AGUISÍN

AONÁN FORBRÓRA LÍON NA
SPÁSANNA
LEAPA

SUÍOMH Dáta an
iarratais 

Summix WSC Develoments 161 Corcaigh 25/01/2017

Ziggurat Limited 247 Baile Átha
Cliath

19/01/2017

Carrowmore Property Limited 117 Baile Átha
Cliath

13/01/2017

The Park Shopping Centre 541 Baile Átha
Cliath

12/01/2017

Ziggurat Limited 444 Baile Átha
Cliath

05/12/2016

Grant Thornton (Receiver) 155 Corcaigh 28/10/2016

Bonham Dock Limited 345 Gaillimh 05/05/2017

Crosslane Student Developments UK Limited 232 Baile Átha
Cliath

03/05/2017

Summix WSC Developments Limited 242 Corcaigh 28/04/2017

Summix WSC Developments Limited 349 Baile Átha
Cliath

28/04/2017

Lyonshall Limited 350 Corcaigh 12/04/2017

Mm Capital Limited 341 Baile Átha
Cliath

04/04/2017

Iomlán 3,524

4) Pre-Planning / Potential Projects:

SOLÁTHAR POIBLÍ IOMLÁN (HEInna) –  10,443 spás leapa

INFHEISTÍOCHT PHRÍOBHÁIDEACH IOMLÁN –  0 spás leapa

Seo a leanas miondealú geografach ar gach tionscadal PBSA is eol atá ag an gcéim

réamhphleanála/féideartha:

Baile Átha Cliath (nó laistigh de 25km de Bhaile Átha Cliath) – 8,393 spás leapa

Gaillimh – 470 spás leapa

Luimneach – 1,350 spás leapa

Corcaigh – 230 spás leapa

AN STRAITÉIS NÁISIÚNTA CÓIRÍOCHTA DO MHIC LÉINN54

AGUISÍN

Ainm an HEI Líon na spásanna leapa

beartaithe

Dáta Measta an tSeachadta

DCU 800 2020 / 2021 (Le seachadadh in

dhá chéim de 300 i 2020 agus

500 i 2021)

NUIG Plean amháin liostaithe do

thógáil + plean eile do 470

2018 do phlean atá á thógáil

agus cumas aitheanta do

chéim bhreise de 470 a

d’fhéadfaí a chur ar fáil faoi

2020.

DIT 2,000 2019/20 don chéad chéim de

700 agus an cumas aitheanta

do chéimeanna breise a

chuirfí ar fáil tar éis 2021.

TCD Pleananna liostaithe á dtógáil 2019

UCC 230 2019

UL 1,350 2019 – 2021 (Le cur ar fáil i dtrí

chéim de 500 i 2019, 500

breise i 2020/21 agus  350 eile

i 2021)

Ainm an HEI Líon na spásanna leapa

beartaithe

Dáta Measta an tSeachadta

UCD 3,038 2019 – 2023 (Le cur ar fáil i dtrí

chéim de 924 i 2019, 1,254

breise i 2021 agus  860 eile i

2023)

MU 2,555 Le cur ar fáil i gceithre chéim

2020 sa chéad chéim de 300 le

céim bhreise de 200 i 2021

agus céimeanna eile de 1,055

agus 1,000 le cur ar fáil tar éis

2021.

Iomlán Iomlán - 10,443

Aguisín B:  Ciorclán DHPCLG PL 8/2016 APH 2/2016:

Tá sé ráite sa Chiorclán seo gur minic campais fhairsinge i láithreacha uirbeacha ag institiúidí

ardoideachais (HEInna) a bhféadfaí tithíocht shuntasach do mhic léinn a fhorbairt orthu agus a

d’fhéadfaí a chomhtháthú leis an bpobal áitiúil agus bheith mar fhorlíonadh air. Ba chóir go

gcabhródh údaráis áitiúla chun tionscadail chóiríochta do mhic léinn a fhorbairt trína gcuid

feidhmeanna pleanála agus forbartha, lena n-áirítear tríd an soláthar riachtanach bonneagair agus

caidreamh cuí réamhphleanála, a chomhordú. Ba chóir d’údaráis áitiúla smaoineamh ar

thionscadail chomhoibritheacha forbartha a bhunú le HEInna ina gceantar, go háirithe nuair a

bhíonn láithreáin oiriúnacha ar fáil. 

Ba chóir cur chuige solúbtha a ghlacadh i leith aon choinníollacha pleanála maidir le húsáid/áitiú

na cóiríochta do mhic léinn. D’aithneofaí, i gcur chuige den sórt sin, an gá atá le teacht isteach

réidh ó chíos a fháil ó chóiríocht do mhic léinn ó cheann ceann na bliana chun go mbeidh

tionscadail forbartha indéanta ó thaobh airgeadais agus aitheantas a thabhairt don pháirt is féidir

a bheidh ag ionaid chóiríochta do mhic léinn ó thaobh cóiríocht inacmhainne a sholáthar do

thurasóirí agus cuairteoirí i mórcheantair uirbeacha le linn thréimhsí buaicéilimh an tsamhraidh. 

Mar sin ba chóir go bhféachfadh údaráis phleanála chuige nach gcuirfear aon srianta ar cheadanna

d’ionaid chóiríochta do mhic léinn maidir le húsáidí malartacha nó úsáidí samhraidh, ach a

chinntiú ag an am céanna: 

(1) nach n-úsáidtear cóiríocht do mhic léinn mar chóiríocht bhuan; 

(2) go gcosnaítear cóiríocht do mhic léinn ionas go mbeidh sé ar fáil do mhic léinn agus do dhaoine

eile a bhaineann leis an HEI le linn na bliana acadúla; agus 

(3) gur féidir an chóiríocht a úsáid mar chóiríocht do dhaoine/grúpaí eile le linn thréimhsí saoire,

nuair nach bhfuil sé ag teastáil mar chóiríocht do mhic léinn. 

Seo a leanas coinníoll samplach úsáide i gcás cóiríocht do mhic léinn.

5) Cead pleanála diúltaithe

AONÁN

FORBRÓRA

LOCATION NUMBER OF BED

SPACES

TIMELINE FOR

DELIVERY

ADDITIONAL

INFORMATION 

Atlantic Diamond Cearnóg Parnell,

Baile Átha Cliath

1

13 Ceann ar bith

faoi láthair

Cead Diúltaithe –

(Uimh. 2456/15)

Kesteven Ltd. Sráid Aungier,

Baile Átha Cliath

2

300 Ceann ar bith

faoi láthair

Cead Diúltaithe –

Aibreán 2016

(Uimh. 3971/15)

Global Student

Accommodation

Halla na Cloiche

Leithne, Baile

Átha Cliath 7

96 Ceann ar bith

faoi láthair

Cead Diúltaithe –

Bealtaine 2016

(Uimh. 2383/16)

Iomlán 409

AGUISÍN AGUISÍN

Sliocht as Plean Forbartha Chathair Bhaile Átha Cliath 2016 - 2022 

Is é beartas Chomhairle Cathrach Bhaile Átha Cliath pleanáil a dhéanamh chun institiúidí tríú

leibhéal a leathnú tuilleadh agus soláthar a dhéanamh d’fhás san earnáil idirnáisiúnta oideachais.

Aithnítear sa Phlean go bhfuil gá ann do chóiríocht ardchaighdeán, saintógtha do mhic léinn, a

bhainistítear ar shlí ghairmiúil, a d’fhéadfadh mic léinn Éireannacha agus idirnáisiúnta a mhealladh

isteach in institiúid oideachais na cathrach, agus bheith mar fhórsa athbheochana i gceantair

athnuachana.

Mionsonraítear sa Phlean na caighdeáin sheachtracha agus inmheánacha araon a mbeidh feidhm

acu maidir le gach togra do chóiríocht do mhic léinn. Ceanglaítear ar thograí do chóiríocht do mhic

léinn na ‘Treoirlínte maidir le Cóiríocht do Mhic Léinn’ atá sna caighdeáin forbartha a

chomhlíonadh.

Trí cheantar 66Ha sna Dugaí a ainmniú i mBealtaine 2014 mar Zón Straitéiseach Forbartha, éascófar

pobal nua cónaithe i ngaireacht do cheantar miondíola lár na cathrach. Ainmníodh Zón

Straitéiseach Forbartha eile ar champas DIT i nGráinseach Gormáin mar a mbeidh an daonra

substaintiúil mac léinn ina spreagadh le soláthar miondíola sa cheantar sin. Tá an dá fhorbairt sin

tábhachtach chun meath daonra agus laghdú ar mhiondíol, a tharla sna deicheanna de bhlianta

roimhe seo, a aisiompú.

Na Treoirlínte maidir le Cóiríocht do Mhic Léinn atá i bPlean Forbartha Chomhairle Cathrach

Bhaile Átha Cliath:

Tacaíonn an Chomhairle Cathrach le hiarrachtaí chun cóiríocht do mhic léinn a sholáthar, cóiríocht

a bhainistítear go gairmiúil, atá saintógtha do mhic léinn tríú leibhéal, ar an gcampas nó in áiteanna

insroichte gar do dhorchlaí iompair phoiblí agus bealaí rothaithe, ar shlí a léiríonn meas ar

thaitneamhachtaí cónaithe an cheantair. Ba chóir go gcuideodh cóiríocht do mhic léinn leis an

timpeallacht thógtha, ó thaobh cáilíocht an dearaidh, scála, airde agus an gaol le foirgnimh

chóngaracha. Ba chóir an leagan amach seachtrach, lena n-áirítear aon socruithe riachtanacha

slándála, a dhearadh ionas nach mbeidh an fhorbairt scoite amach ón bpobal máguaird.

Coinníoll Samplach Úsáide i gcás Cóiríocht do Mhic Léinn 

Seo mar ba chóir an fhorbairt bheartaithe a úsáid: 

(1) mar chóiríocht do mhic léinn nó mar chóiríocht d’institiúid ardoideachais agus mar sin amháin

le linn na bliana acadúla; nó 

(2) mar chóiríocht do mhic léinn nó mar chóiríocht d’institiúid ardoideachais nó do

thurasóirí/cuairteoirí agus mar sin amháin le linn tréimhsí saoire acadúla. 

Ní úsáidfear an fhorbairt mar chóiríocht bhuan chónaithe, mar óstán, brú, árastán nó aon rud den

chineál céanna gan cead a fháil roimh ré. 

AN CHÚIS: Ar mhaithe le pleanáil chuí agus forbairt inchothaithe an limistéir.

AGUISÍN AGUISÍN 

FOCAIL BHUÍOCHAIS

Ba mhaith leis an Roinn Oideachais agus Scileanna a mbuíochas a ghabháil leis na

heagraíochtaí seo a leanas a thug cabhair, faisnéis, ábhar nó cuidiú eile chun an straitéis seo

a chur i dtoll a chéile:

1. An tÚdarás um Ardoideachas

2. An Roinn Airgeadais

3. An Roinn Caiteachais Phoiblí agus Athchóirithe

4. An Roinn Tithíochta, Pleanála, Pobail agus Rialtais Áitiúil

5. Cumann na nOllscoileanna

6. An Cumann Ardoideachais Teicneolaíochta

7. Aontas Mac Léinn na hÉireann

8. Seirbhísí Faisnéise Foirgníochta

9. Aonad Mac Léinn UCD

10. Institiúid Teicneolaíochta Bhaile Átha Cliath.

11. Coláiste na Tríonóide, Baile Átha Cliath

12. An Coláiste Ollscoile, Baile Átha Cliath

13. Coláiste na hOllscoile, Corcaigh

14. Ollscoil Mhá Nuad

15. Ollscoil na hÉireann, Gaillimh

16. Ollscoil Luimnigh

17. Ollscoil Chathair Bhaile Átha Cliath

18. IT Shligeach

19. IT Leitir Ceanainn

20. Institiúid Teicneolaíochta Bhaile Átha Luain

21. Institiúid Teicneolaíochta Dhún Dealgan

22. IT Thamhlachta

Ba chóir an oiread solais lae is féidir a bheith ag lonradh isteach sna seomraí in-áitithe sa chóiríocht

do mhic léinn. I ngeall ar nádúr an áitithe, ba chóir na caighdeáin chónaithe maidir le déthreoíocht

a chur i leataobh. Ba chóir forbairtí beartaithe a bheith faoi threoir phrionsabail an doiciméid ‘Site

Layout Planning for Daylight and Sunlight, A guide to good practice (Building Research

Establishment Report, 2011)’.

Ba chóir dóthain spás oscailte i dtreoshuíomh oiriúnach a chur ar fáil laistigh den fhorbairt do

thaitneamhachtaí do mhic léinn, lena n-áirítear ardáin, clóis agus gairdíní dín, nuair is cuí. 

Agus tograí á meas, ba chóir don údarás pleanála féachaint do phatrún agus scaipeadh na

cóiríochta do mhic léinn sa chomharsanacht, agus gan an iomarca scéimeanna a thógáil in aon

áit amháin, ionas go mbainfear amach meascán inbhuanaithe forbartha, agus go ndéanfar soláthar

d’athnuachan uirbeach, nascacht mhaith córacha /rothaíochta/bealaí siúil, agus taitneamhachtaí

cónaithe a chosaint.

Iarrfar ar an iarratasóir fianaise a chur isteach a léireoidh nach bhfuil an iomarca cóiríochta do

mhic léinn i gceantar ar leith, lena n-áirítear léarscáil a thaispeánann gach saoráid den sórt sin

laistigh de 0.25 km den togra.

AGUISÍN

23. IT Bhaile Bhlainséir

24. IADT Dhún Laoghaire

25. IT Cheatharlach

26. Institiúid Teicneolaíochta Phort Láirge

27. Institiúid Teicneolaíochta Luimnigh

28. Institiúid Teicneolaíochta Chorcaí

29. IT Thrá Lí

30. GMIT

31. NAMA

32. Ciste Infheistíochta Straitéisí na hÉireann 

33. An Chomhairle Náisiúnta Eacnamaíochta agus Sóisialta 

34. Coiste an Oireachtais ar Thithíocht agus Easpa Dídine

35. An Ghníomhaireacht Airgeadais do Thithe

36. An Banc Eorpach Infheistíochta

37. GSA Ireland – Global Student Accommodation

38. Winters Property Management DAC

39. SOLAS

40. Comhdháil Rang 2020 – Baile Átha Cliath – Aibreán 2017

41. Ziggurat

42. NTM Capital

43. HINES Property Management

44. Gníomhaireacht Forbartha Ghráinseach Gormáin

45. JLL Property

46. Atelier Property Group

AGUISÍN 

